
1. SARRERAKOA  

Pertsonen bizitzan, lehenengo urteak dira garrantzitsuenak garapenerako; 

garapen kognitiboa, linguistikoa, fisikoa, soziala eta afektiboa oso nabarmenak 

dira-eta orduan. Umezaroan gertatzen diren aurrerapenak berebizikoak dira, bada, 

pertsonen etorkizunerako. 

 

Atxikimendu-irudiak ezinbestekoak dira eta izango dira umeen garapenean. 

Umeak eskolara joan artean, familiek dute umeen hezkuntza, hazkuntza eta 

heziketaren ardura. Gero, umeak eskolara hasten direnean, irakasleok ere 

atxikimendu-irudi bihurtu ohi gara. Eta gizartean gertatu diren aldaketen ondorioz 

umeak goizago eskolaratzeko beharra sortu baita azken urteetan, familiek ez ezik 

eskolak ere goizago erantzun behar die umeen beharrei. Hala bada, eskolak 

familiei lagundu egin behar die hezkuntza-bidean, eta bi-biek elkarlanean aritu 

behar dute umeen onurarako.  

 

Irakasleon zeregina berebizikoa da umeak eskolaratzen direnean, haien bizitzan 

eta garapenean pertsona garrantzitsuak izango gara-eta. Umeek elikatzea bezain 

beharrezkoa dute afektua, ziurtasunez hazteko; euren burua maitatua sentitu 

behar dute dauden tokian daudela, afektu horrek emango baitie osotasunean 

garatzeko behar duten ziurtasun-oinarria. 

 

Lanean dihardugun urteotan, jabetu gara zein lagungarria den informazioa izatea, 

bai hezkuntzako profesionalentzat, bai familientzat. Hori dela-eta, 2 urteko umeen 

ikasgelan irakasleok egiten dugun esku-hartzea aintzat hartuta, eboluzio-momentu 

horretan dauden umeen garapenaren ezaugarriak, ikasgelaren antolakuntza 

orokorra eta esperientzia didaktiko bat biltzen dituen lan hau paratu dugu. 

Sinetsita gaude umeen garapenaren gaineko informazioa izatea lagungarria dela 

oso, umeen jarrerak hobeto ulertzeko eta haiei erantzunik egokiena emateko. Eta 

espero dugu lan honek umeei, familiei eta irakasleei ere lagunduko diela hala 

egokitzapen-garaian nola egunerokotasunean.  

2. UMEEN GARAPENA  

 

2.1. Atxikimendua  

Atxikimenduaren kontzeptua John Bowlby-k aipatu zuen lehenengo aldiz: 

umearen eta atxikimendu-irudiaren artean sortzen den lotura afektibo berezia da. 

Atxikimenduak ziurtasuna eta segurtasuna ematen dizkio umeari, eta 

ezinbestekoa du garapenerako. Izan ere, pertsona biren artean sortzen den lotura 

biologikoa eta berezkoa da atxikimendua. Jaiotzen garenean, mendeko eta ahulak 

gara ïdependentzia ez da gerora agertzen, sortzetikoa daï, gure biziraupena 

bermatzeko beste pertsona batzuen laguntza behar dugu. Mendekotasun-jarrerak 

gizarteak ezegokitzat hartzen ditu, ordea. Nahiko ohikoa da honelakoak entzutea: 

ñUme hau mainatia da.ò, ñAmazuloa da.ò edo ñNahi duena egiten du.ò. Bi urterekin 

eskolaratzen ditugunean, autonomoak direla uste izaten badugu ere ïoinez 

dabiltza, hobeto ulertzen dugu elkarï, oraindik mendekoak dira; beregainak izaten 

saiatzen ari dira, baina atxikimendu-irudiaren babesa ezinbestekoa dute oraindik, 

behin eta berriro dutelako atxikimendu-irudiarengana jotzeko berezko beharrizana. 

Hori dela eta, gure lana da gurasoei informatzea ume guztiek lehenengo urteetan 

mendekoak izan behar dutela gero independenteak izateko. Ez du zentzurik 

umeak behartzeak egiteko prest ez dauden gauzak egitera; izan ere, ez daude 

prest, ez fisikoki, ez psikikoki. 

 

Bestalde, irakasleok atxikimenduaren teoria ezagutu behar dugu umeen zenbait 

jarrera ulertzeko (kasketak, inhibizioak, oldarkortasunaé) eta  haiek egoki 

interpretatzeko. 

 

Bizitzaren hasieran, atxikimendu-irudia inguru hurbilean dago ïfamilian: hasieran, 

gurasoak; gero, aitita-amamakï; eskolara datozenean, aldiz, irakaslearekin eraiki 

behar dute atxikimendu egokia. Horra hor irakaslearen jarreraren garrantzia. Eta 

irudi horrek umearen ongizatea berma dezan, zenbait funtzio bete behar ditu 

Yolanda Gónzalez Varak Amar sin miedo a malcriar argitalpenean aipatzen 

duenaren arabera: 

¶ Umeen osasun fisiko eta psikikoari laguntzea. 

¶ Inguru segurua eraikitzea, umeek ziurtasunez eta beldurrik gabe mundua 

esplora dezaten. 

¶ Behar duten estimulazioa eskaintzea: ez gehiegi, ez gutxiegi. 

¶ Umeen negarrari edo apatiari erantzutea. 

¶ Umeen eta helduaren arteko komunikazio-bide egokia sustatzea. 

¶ Afektu- eta kontaktu-beharrak asetzea. 

 

2.2. Objektuaren iraunkortasuna 

Umeen garapen-prozesuaren parte da, eta 36 hilabete inguru dituztenean 

gertatzen da. Objektuaren iraunkortasuna da, atxikimendu-irudia aurrez aurre ez 

dagoelarik hura sinbolikoki gogoratzeko gaitasuna izatea; bestela esanda, irudiak 

fisikoki existitzen jarraitzen duela ulertzeko gai dira umeak, nahiz eta begi-bistan 

ez duten. Objektuaren iraunkortasuna barneratutakoan, umeak gai dira denbora-

tarte laburretan atxikimendu-irudiarengandik aldentzeko. 

 

2.3. Trantsizio-objektua  

Trantsizio-objektu deritzo umeentzat berezia den objektuari. Umeak horri 

atxikitzen zaizkio, eta horrek ziurtasuna ematen die. Eta, hala, atxikimendu-irudia 

galdu izana gainditzen laguntzen die; edozein lekutara eramaten dute, lo egiten 

eta eskolara egokitzen laguntzen dieé Orokorrean, larritasunari aurre egiten 

laguntzen die. 

 

Jaiotzen garenetik, atxikimendu-irudiari lotuta gaude. Atxikimendu-irudiarekin 

izaten dute umeek lehenengo komunikazioa; hark elikatzen, zaintzen eta maite 

izaten ditu. Eta normalean, trantsizio-objektua atxikimendu-irudiak ematen die.  

 

Trantsizio-objektua agertu baino lehen, ume jaioberriek ahoan sartzen dituzte 

atzamarrak, ukabilak edo erpuruak: ahoa estimulatzeko, sena asetzeko, edota 

lasaitzeko. Hilabete batzuk geroago, umeek plazera sentitzen dute panpinekin edo 

atxikimendu-irudiak ematen dizkien objektuekin jolasean. Eta bi jarrera horiek 

denboran banatuta badaude ere, erlazionatuta daude: hasieran, eskua sartzen 

dute ahoan, sena asetzeko; gero, objektua sartzen dute ïbaina ekintza horretan, 

sena asetzeko nahiaz gain, atxikimendu emozionala ere badagoï. Objektu hori da  

umeek daukaten lehenengo jabetza; euren parte dela sentitzen dute, eta 

objektuak izaera psikikoa eta fisikoa du umeentzat. 

 

Mantatxoak, txupeteak, panpinak, eta abar izan daitezke trantsizio-objektu; eta, 

etxeko usaina baitaukate, etxetik ateratzen dituzte edozein lekutara eramatekoé 

Ume batzuek, 2 urtekoen gelara etortzen direnean, trantsizio-objektua ekartzen 

dute. Kontuan izan behar dugu 

objektu hori umeen parte dela, 

gehien maite dutenaren irudia, 

euren familia. Lasaiago daude 

eskolan, euren objektua manipula 

eta erabil badezakete. 

 

Aintzat hartu behar dugu umeek 

euren objektua behar dutela orduan, 

hasiko direla hura alboratzen denborak aurrera egin ahala, eta, azkenik, utziko 

dutela behar ez dutenean. Beraz, garrantzitsua da umeei euren objektua gelan 

nahieran erabiltzen uztea. Umearen izena objektuan idatzita egoteak edo hura 

leku zehatz batean izateak    ïbakoitzaren kutxatilategiaï lagunduko digu 

objektuak ez galtzen.  

 

2.4. Egozentrismoa 

Egozentrismoaren kontzeptua Jean Piaget-ek erabili zuen, umeek mundua 

besteen ikuspuntutik ikusteko nolako zailtasunak dituzten adierazteko. Izan ere, 

umeek ez dute kanpo-mundua eta nia bereizten. Hau da, umeek bizi eta sentitzen 

dituzten esperientziak ez daude kontzientzia indibidualari lotuak, ezta kanpoko 

objektuei lotuak ere; esperientziak gertatu egiten dira, umeak guztiaren erdian 

daude, eta guztia umeengandik ateratzen da. Hori dela eta, oso zaila egiten zaie 

ulertzea zer gauza diren euren barne-mundukoak eta zer gauza diren kanpo-

mundukoak. 

Hasieran, egozentrismoa pertzepzio fisikoa da; umeek ïeuren gorputza ezagutzen 

hasten direneanï uste izaten dute inguruan dagoen guztia eurenera moldatuko 

dela. Gerora, apurka-apurka konturatzen dira prozesu hori alderantzizkoa dela, 

eurek moldatu beharko dutela ingurura. Adibidez: ama eta umea bat dira. 

 

Pentsamendua garatzen doan heinean, pertzepzioa mental bihurtzen da; beste 

pertsonek haiek bezala pentsatzen dutela sentitzen dute umeek, eta horrela ez 

denean ez dira gai izaten besteen lekuan jartzeko. Adibidez: ume bat jauzi egin 

da, eta odoletan dago. Heldua odoletan dagoen ume horrekin dagoelarik, beste 

ume bat dator bere zauria erakustera. Bada, bigarren umea ez da gai 

konturatzeko lehenengo umearen premia berea baino garrantzitsuagoa dela. 

 

Egozentrismoaren garaiaren amaieran, umeak euren pentsamenduaren ardatza 

dira ïumea bera da bere pentsamenduaren ardatzaï; hau da, dituzten 

esperientzien arabera ulertzen dute mundua. Adibidez: ume bati hondartza asko 

gustatzen zaio, eta ez da gai ulertzeko beste bati beldurra ematea. 

 

2.5. Hizkuntzaren garapena  

Gizakion garunean hizkuntza garatzen denean, pertsonen arteko komunikazioa 

ahalbidetzen da. Hasieran, umeek berezkoak diren keinuak egiten dituzte (eskuak 

edo burua mugitzen dituzte), eta, gero, keinuak imitatu egiten dituzte; umeek keinu 

horiei helduok ematen diegun esanahia ematen diete. Soinuekin gauza bera 

gertatzen da; umeek soinuak berez igortzen dituzte, eta helduok egiten ditugun 

soinuak imitatuz garatzen dute hizkuntza: hitz-esaldia, izenak, aditzak eta, 

azkenik, esaldiak.  

 

Hizkuntzaren garapena eta giza harremanak erlazionatuta daude, hau da, 

hizkuntza-maila zenbat eta zehatzagoa izan, giza harremanak are estuagoak eta 

eraginkorragoak dira. Esan bezala, hasieran gorputzaren mugimendu eta keinuen 

bitartez komunikatzen dira umeak; komunikazio hori orokorra da. Hitza agertzen 

denean, aldiz, barne-mundua komunikatzeko ahalmena agertzen da, eta hitza 

garatzen den heinean, gizakion arteko komunikazio-gaitasuna areagotu egiten da. 

 

Hizkuntzaren eboluzioan honako fase hauek bereizten dira: 

¶ Lehenengo, umeek soinuak zezeltzen dituzte. 

¶ Gero, fonemak imitatzen dituzte.  

¶ Hori egitetik, hitzak esatera pasatzen dira; hitz-esaldia erabiltzera. Hitz 

horien bitartez, desioak, nahiak eta sentimenduak adierazten dituzte.  

¶ Bi urte inguru dituztelarik, bi hitzeko esaldiak egiteko gai izaten dira.  

¶ Gerora, gai izaten dira hitzak deklinatu gabeko eta aditzik gabeko esaldi 

luzeagoak eraikitzeko. 

¶ Eta, astiro-astiro, egitura gramatikal konplexuagoak barneratzen doaz. 

Azken fase hori luzea da, eta ez da Haur Hezkuntzan garatzen bukatzen. 

 

Hizkuntzak eragin zuzena du pentsamenduan, hizkuntzak pentsamenduaren 

garapena sustatzen du-eta. Ahozko hizkuntzaren garapenean aurrera doazen 

heinean, kontakizun eta oroitzapenei esker, umeak gai dira gauzen edota 

gertakarien arteko erlazioak euren pentsamenduan barneratzeko. Horrek guztiak 

eragin zuzena du umeen mundua ulertzeko eran eta sozializatzeko gaitasunean. 

  

Horren harira, aintzat hartu behar dugu umeak eskolara hasten direnean ïjaio 

diren hilaren araberaï 20 eta 32 hilabete bitartean dituztela eta, beraz, ume 

guztiak ez direla egongo hizkuntzaren fase berean. Helduok badakigu zaila izaten 

dela ume guztiek gure mezuak ulertzea; beraz, gure hitz egiteko era moldatu 

behar izaten dugu euren ulermen-gaitasunera. Komunikazio eraginkorra lortzeko, 

beharrezkoa izaten da umeak behatzea, haien hitzei nahiz mugimenduei arreta 

jartzea eta komunikazio-egoeretan patxada izatea. 

 

2.5.1. Umeen hizkuntza-garapena sustatzeko jarraibideak 

Hizkuntza edo mintzaira deritzo gizakiok elkarrekin komunikatzeko dugun 

gaitasunari. Bizitzaren lehenengo urteetan, umeen arteko ezberdintasunak oso 

nabarmenak izaten dira gaitasun horri dagokionez; baina ezberdintasunak 

egoteak ez du esan nahi inongo atzerapenik dagoenik. Umeak estadio 

berdintsuetatik pasatzen dira lehenago edo geroago ïgaixotasunen bat egon 

ezikï, beraz, helduok pazientzia handia izan behar dugu haien garapenarekin. 

Izan ere, ume bakoitza ezberdina baita, heldua era natural eta normalizatuan 

egokitu beharko da umearen hizkuntzara. 

 

Helduok eredu garrantzitsua gara umeen hizkuntza-garapenean; hori dela eta, 

jarraibide hauek emango ditugu berori sustatzen laguntzeko:  

¶ Hitz egin umeei; gauzak kontatu, egoerak aurreratu eta deskribatué 

¶ Saiatu umeekin elkarrizketak izaten, baina ez behartu hitz egitera. 

¶ Izan pazientzia eta interesa, utzi eurei hitz egiten, ez moztu. Toteltasuna 

adin horretako ezaugarria da; batzuetan pentsamendua gorputza baino 

arinagoa izaten denez, umeak ez dira gai izaten buruan daukaten 

informazio guztia antolatu eta adierazteko. 

¶ Hitz egin umeei interesgarriak iruditzen zaizkien gaiei buruz: eguneroko 

kontuei buruz, ikastolari buruz... 

¶ Lexikoa eta esaldien egitura lantzeko, besteak beste, garrantzitsua da 

haiekin jolastea, margotzea, abestea eta ipuinak kontatzea.  

¶ Ez erabili galdera irekirik bi urteko umeekin, mundua modu abstraktuan 

ikusten baitute oraindik. Erantzun zehatza emateko galderak egin. 

Adibidez: ñGaur, jolastu al zara pilotarekin eskolan? Eta panpinekin?ò 

¶ Erabili hizkera argia, eta astiro-astiro hitz egin umeei. 

¶ Ez sekula zuzendu bi urteko umeek gaizki esandakoak, eta ez erabili eurek 

darabiltenaren antzeko hizkerarik (infantilismorik). Duten adinagatik, 

normala da umeek hala hitz egitea. Helduok, ordea, ez dugu haien hizkera 

imitatuko ez zuzenduko; eredu egokia emango diegu. Hona hemen adibide 

bat:   

ð Guek guau-guauarekin etorri garete.  

ð A! Gu txakurrarekin etorri gara. 

 

Umeen hizkera ez bada oso egokia edo ondo ahoskatzen ez badute, guk 

ez dugu horren kontura txantxarik egingo. Hizkuntzaren garapena naturala 

da, eta denborarekin umeek eurek zuzenduko dituzte halakoak.  

Bestalde, mintzairaren garapenean oso garrantzitsua da hitz egitean darabiltzagun 

muskulu eta organoak egoki garatzea. Hona hemen zeregin horretarako 

lagungarri diren zenbait aholku: 

¶ Ahal dela, ez eman janaria pure eginda.  

¶ Ez da komeni erraz murtxikatzen diren jakiak jatea (moldeko ogia, purea,  

eta abar). 

¶ Putz egitea lantzeko interesgarriak diren jostailuak erabili: ponpak, pipak, 

lastotxoak, eta abar.  

¶ Txiklea jan, edota frutak osorik jan, ahoko muskulu eta organoak egoki 

garatzeko. 

 

2.6. Jolasa 

Umeen garapenean jolasak garrantzi handia du, sortzetikoa dute-eta. Hortaz, 

beharrezkoa da konturatzea jolasa oso garrantzitsua dela umeen garapenerako 

eta kontuan izan behar dugula gure pedagogia-jarduna zehazteko. 

Horretarako, komeni da zenbait kontzeptu ezagutu eta aintzat hartzea, Jean 

Piagetek eta Bärbel Inhelder-ek Psicología del niño argitalpenean aipatzen 

dutenaren haritik.  

 

Umeek bi urte dituztenean, garapenerako beharrezkoa duten funtzioa agertzen 

da: funtzio sinbolikoa edo semiotikoa. Hau da, hari esker umeak gai dira begi-

bistan ez duten zerbait edo norbait irudikatzeko ïekintza, pertsona, izakia nahiz 

gauzaï.  

 

Garai horretan, imitazioa eta jolas sinbolikoa ia aldi berean agertzen dira:  

¶ Imitazioa: hasieran, eredua aurrean 

dagoelarik, umeek imitatu egiten dute; 

eta gero, eredua begi-bistan ez 

dagoenean ere, hura imitatzeko gai dira 

(imitazio geroratua).   

¶ Jolas sinbolikoa: umeek helduen 

mundura egokitu behar dute, nahiz eta 

oraindik gai ez izan helduen interes eta arauak ulertzeko. Gainera, mundu 

fisikoa gaizki ulertzen dute oraindik, eta ez dira gai euren buruaren (Niaren) 

beharrizan afektibo eta intelektualak asetzeko. Beraz, umeek jolas 

sinbolikoa erabiltzen dute errealitatea asimilatzeko edo eurenganatzeko; 

haientzat jolas sinbolikoak betetzen du helduontzat barne-bakarrizketak 

betetzen duen funtzioa, horrela bizitzen baitituzte behin eta berriz zenbait 

egoera. Umeek funtzio hori erabiliz adierazten dituzte bizi izan dituzten 

esperientziak, oraindik ez baitakite esperientzia hori hitza erabiliz 

adierazten. Gainera, jolas sinbolikoa dela medio, gatazka inkontzienteak 

adierazten dituzte sarritan: erasotzailearekin identifikatzea larritasunetik 

babesteko (otsoaé), fobiak, beldurraké Eta horrela, egoera horiei aurre 

egiten diete, eta gainditu ere bai. 

 

Bi urtekoen gelara etortzen diren umeak garapenaren momentu horretan daude; 

hasi dira munduaren irudia eraikitzen, funtzio eta jolas sinbolikoa erabiliz. Horrela 

bada, jolasa oinarria da gure pedagogia-jarduna eta metodologia zehazteko. Eta 

beraz, jolasaren ezaugarri orokorrak eta faseak ere kontuan izan behar ditugu.  

 

2.6.1. Umeen jolasaren ezaugarri orokorrak:  

¶ Plazer-iturria da. Umeek behin eta berriz errepikatzen dituzte 

esperientziak, dibertigarriak eta kitzikagarriak baldin badira.   

¶ Mundua eta euren burua ere ezagutzen dute jolastuz. Jolasaren bitartez, 

munduaren gaineko ezagutza eraikitzen dute inguruarekin elkarrekintzan; 

eta euren burua hainbat ingurunetan ezagutzen ikasten dute. Horrela 

adierazten dute euren burua (euren izaera). 

¶ Jolasak askatasuna ematen die. Aske jolasten direlarik, umeek eurek 

erabakitzen dute zertan jardungo diren ïzer ikasiko duten, alegiaï.  

¶ Irudimena erabiltzen dute ezagupena eraikitzeko. Sinbolikoki jolasten 

direnean, beste izaki edo gauza bat bihur daitezke ïñX izango banintzéò, 

hainbat egoera antzeztu eta bizitzen dituzte horrelaï. Jolasten direlarik, 

garrantzitsuena ez da jokoa bera ïekintzaï, umeen jarrera baizik; hau da, 

umeen jolasa ïrolaï jokoaren  barruan.  

¶ Jolasa umeentzat ekintza serio eta funtsezkoa da. Hori dela eta, ezin 

diogu garrantzirik kendu. Jolasten  direlarik, arreta mantentzen dute, 

pentsatu egiten dute, erabakiak hartzen dituzte, elkarrekin jolasean aritzen 

dira, akatsak zuzentzen dituzte, autonomia garatzen duteé Jolasa ez da 

disfrutatzeko bakarrik, esfortzu handia egiten dute jolasten direlarik. 

Ekintza gidatuetan ez bezala, eurek pentsatu behar dute nola egin jolasa 

aurrera eramateko: erabakiak hartu, eta gero ekintza gauzatu. 

¶ Jolasak ekintza eta parte-hartzea dakar. Pertsonen eta gauzen gaineko 

eraginkortasuna dakar, eta norberaren parte-hartzea ekintza ludikoan. 

¶ Jolasaren bidez, besteekin elkarrekintzan aritzen dira. Horrek 

sozializazioa eta komunikazioa eragiten ditu, umeak pertsonekin 

erlazioak izatera bultzatzen ditu-eta. Bestalde, bakarkako jolasak ere 

komunikazioa eragiten du; hau da, umeak euren  buruarekin elkarrizketan 

aritzen dira, ekintzarekin eta ingurunearekin elkarreraginean. 

 

2.6.2. Jolasaren faseak  

Banakako jolasa 

Umeak euren buruarekin jolasean aritzen dira, besteak kontuan izan gabe. Garai 

horretan ez dira guztiz gai beste pertsonekin espazioa edo gauzak partekatzeko; 

ez dute ulertzen hala egin behar dutenik, eta askotan gatazkak agertzen dira 

helduok esku hartzen dugunean: ñPartekatu jostailua Mikelekin, zure laguna da-

eta.ò.  Horrelako egoeretan, haserrealdiak edo kasketak ager daitezke. 

 

Jolas paraleloa 

Banakako jolasa baino landuagoa da, baina oraindik bakarrik jolasten dira. Garai 

horretan gai dira beste pertsona baten alboan ïfisikokiï jolasean aritzeko, baina 

ez dute oraindik jolasa partekatzen. Umeek bestearen jolasari erreparatzen diote, 

bestea imitatu egiten dute, baina ez dago interakzio edo komunikaziorik.  

Partekatutako jolasa 

Jolas mota honetan, antolamendua eta interakzioa agertzen hasten dira; jolaseko 

partaideek arauak jartzen dituzte, rolak banatzen dituzteé Momentu horretan, igar 

daiteke funtzio sinbolikoaren garapena. 

 

Aurreko jolas motetan, ume bakoitzak askatasuna du bere jolasa eta fikzioa 

kudeatzeko; partekatutako jolasean, aldiz, besteekin negoziatu behar dute. 

 

Bi urtekoen gelara heltzen direnean, banakako jolasaren edo jolas paraleloaren 

fasean egon ohi dira ikasleak, ume bakoitzaren garapen-erritmoaren arabera; 

partekatutako jolasa geroago etortzen da. Horretaz gain, garapenaren eremu 

guztietan gertatzen den moduan, ume guztiek aurrerapausoak eta atzerapausoak 

izaten dituzte: ume batzuk, jolas paraleloan daudela, askotan bananako jolasera 

itzultzen dira, fase hori ez dute-eta izaten guztiz gaindituta; beste askotan, 

partekatutako jolasean direlarik, bakardadean jolasteko momentuak bilatzen 

dituzte, kontzienteki.  

 

2.7. Kasketak 

Jaiotakoan, umeek nahitaez behar dute helduaren laguntza bizitzeko; haien 

mendekotasuna erabatekoa da. Baina egoera hori aldatzen hasten da umeek bi 

urte inguru dituztenean; izan ere, oinez ibiltzen hasten dira, bakarrik elikatzeko gai 

diraé Independenteak izateko gaitasunak garatzen dituzte, alegia. Bizitzaren 

hasieran atxikimendu-irudiarekin lotura izatea ezinbestekoa baldin badute, 

garapen-momentu horretan harengandik banantzeko beharra daukate. Eta 

beharrizan hori sortzen da nork bere desioak, nahiak edo beharrak dituela 

sentitzen duenean. Ondorioz, halakoak adierazteko beharra sortzen zaie umeei, 

baina emozio edo nahi horiek kudeatzeko eta komunikatzeko gaitasun urria 

dutenez, kasketak harrapatzen hasten dira euren eta helduen arteko 

desadostasunak agertzen direnean. 

 

Garai horretako ezaugarri aipagarria da umeen ezetza. Edozein gauzari Ez! 

esaten diote; adibidez,  ñEz dut kalera joan nahi!ò edo ñEz dut hori jantzi nahi!ò 

Umeak atxikimendu-irudiarengandik banantzen direnean, ezetz esaten dute euren 

nortasuna finkatzeko; hau da, Ni ez naiz zu, ni neu naiz. Oraindik ez dakite 

zehatz-mehatz nor diren, baina badakite nor ez diren. Horren ondorioz, gatazka 

eta arazo handiak sortzen dira, eta kasketa bihurtzen dira.  

 

Halako egoerei aurre egitea zaila izaten da, umeek eztanda egiten dutenean 

modu gogorrean egiten dutelako; negar egiten dute, oihuka aritzen dira,  kontrolik 

gabe mugitzen diraé Jakina, helduoi dagokigu-eta kasketari zentzua eta 

erantzuna ematea. 

 

2.7.1. Jarraibideak  

¶ Helduok umeekin ezartzen ditugun loturek ziurrak izan behar dute; eta 

horretarako, umeen beharrizanak ase egin behar ditugu, hain zuzen ere  

umeek asetzea behar dutenean: loan, elikaduran, higienean, atsedenean, 

jolaseané Baina batzuetan, gure beharrizanak lehenesten ditugu umearen  

erritmoak errespetatu beharrean. Esaterako, nekea kasketa askoren 

zergatia izaten da; helduok ere haserretzeko joera dugu nekatuta 

gaudenean. 

¶ Kasketari zentzua eman behar diogu: noiz gertatu den, zer egiten ari zen 

umea une hartan, nola dagoen orainé Adibidez: umearekin erosketak 

egiten ari bagara, edota ostirala izan eta umea eskolan nekatuta badago, 

ume horrek kasketarekin adierazi nahi digu nekatuta dagoela. Beharbada, 

helduok horrelako egoerak saihestu beharko genituzke kasketa agertu 

baino lehen.  

¶ Umeei hitzak eta baliabideak eman zer gertatzen zaien adieraz dezaten, 

hau da, gertatutakoa deskribatzeko. Haiekin lasai hitz egin, azaldu zergatik 

ezin duten hau edo hura egin: ñOrain etxera joateko momentua da, gaua 

da-eta, beraz, ez gara hemen geldituko.ò. Horrela, umeei errespetuz eta 

lasaitasunez hitz eginez gero, antzera jokatzen eta gainerakoak berdintsu 

tratatzen ikasiko dute.  

¶ Kasketek nekea eta ezintasuna eragiten digute helduoi, eta zigorra erabili 

ohi dugu horri aurre egiteko, edota ez ikusiarena egin. Eta jokabide horrek 

helduontzat erosoa ematen badu ere, umeei frustrazioa eta amorrua 

eragiten die, eta abandonatuta sentitzen dira. Umeekin enpatia izatea 

ezinbestekoa da, izaten dituzten frustrazioei edota adierazteko ezintasunari 

zentzua emateko, eta, batez ere, eurei komunikatzeko erremintak emateko. 

Gu behar gaituzte, gure maitasuna, gure ulermena eta ziurtasuna.  

¶ Gure jarrera oso garrantzitsua da, geu gara-eta ziurtasuna eman behar 

dien heldua. Gu lasai egotea ezinbestekoa da; beraz, autokontrola garatzen 

ikasi behar dugu. Hau da, kasketak gertatzen direnean lasai egon behar 

dugu, patxadatsuak eta ulerkorrak izan. Askotan, ez dakigu zergatik 

harrapatzen dituzten kasketak, eta eurei adierazi behar diegu hori: ñAsko 

maite zaitut, eta zuri laguntzeko nago hemen; ez zaitut utziko. Baina ez 

dizut kasketarik onartuko. Zer gertatzen zaizun ez badakit, ezin izango dizut 

lagundu.ò 

¶ Helduok barneratu egin behar dugu umeek ez dituztela gauzak egiten gure 

arreta erakarri nahi izate hutsagatik; euren komunikatzeko era da. Umeek 

ez dituzte kasketak harrapatzen gu izorratzeko, gurekin komunikatzeko 

baizik. Haien mailara jaisten bagara, eurekin garatuko dugun 

komunikatzeko era ezegokia izango da. Oihu egiten badiegu edo 

oldarkortasuna erabiltzen badugu, ulertuko dute bortizkeria erabiltzea 

egokia dela. 

¶ Helduok oso burugogor izan gaitezke ohiturekin; baina ulertu behar dugu 

umeekin ustekabeak ohikoak izango direla. Beraz, guk ezarri behar 

dizkiogu mugak geure buruari: malguak izatea, umeen lekuan jartzea eta 

planak aldatzea lagungarria izaten da. Pentsatu behar dugu hainbat egoera 

edo ekintza benetan beharrezkoak diren ala ez: ñBenetan joan behar al 

dugu orain umearekin erosketak egitera? Benetan egon behar al dute adin 

horretako umeek ordu eta erdi luze korroan jesarrita?ò  

¶ Ahal bada, zenbait aukera eman. Beti jakin beharko genuke zeintzuk diren 

umeei gustatzen zaizkien ekintzak edo jolasak, beste irtenbideren bat 

eskura izateko; ñOrain etxera joango gara, sasoia da-eta. Badakit ez duzula 

nahi, baina etxera iritsitakoan bainatu egingo gara, jakin dakit-eta oso 

atsegin duzula.ò  

¶ Denok behar ditugu mugak gure bizitzan; beraz, ezezko batzuk saihestu 

daitezke, baina beste batzuk ez. Adibidez: ñAiztoek ebaki egiten dute-eta, 

ez hartu!ò edo ñAutoan ez joan uhala jantzi gaberik!ò. Hau da, ezinezkoa da 

kasketa eragiten duten egoera guztiak saihestea, eta gainera kaltegarria 

ere gerta liteke ïfrustrazioa ezin da beti saihestuï. 

 

Arestian aipatutako guztiak ez baitira barneratzen errazak, jarraibideak behin eta 

berriz errepikatuko ditugu eragina izan dezaten; izan ere, jokabideak ez dira egun 

batetik bestera aldatzen. Kontuan izan behar dugu umeak gai diren ala ez guk 

nahi dugun hori egiteko; alegia, garapen-prozesuarekin bat datorren ala ez. Argi 

izan behar dugu umeen eredua garela, gure jarrerak errepikatuko dituztela eta 

arazoak konpontzeko erabiltzen ditugun baliabideak ikasi eta erabili egingo 

dituztela. 

 

2.8. Negarra 

Eskolara heltzen direnean, bi urteko umeek atxikimendu-irudiengandik ïadin 

horretan atxikimendu-irudi bat baino gehiago dute inguruanï banandu behar 

izaten dute. Eta eskolan irakasleok bagaude ere, ez gara atxikimendu-irudia,  

oraindik ez baitugu haiekin lotura hori garatu. Beraz, gure lana horretara 

bideratuko dugu, atxikimendu ziurra sortzeko. Ikasleen beharrak zeintzuk diren 

identifikatzen ikasiko dugu ïenpatia garatu behar dugu noskiï erantzun egokia 

eman ahal izateko, horrexek lagunduko baitie umeei atxikimendu ziurra sortzen 

irakasleokin. Hain zuzen, erantzun egokia ematea hauxe da: maitasunez 

begiratzea, entzuteko jarrera izatea, irribarre egitea, hurbiltasun fisikoa eskaintzea 

eta umeen eskaerei erantzutea (negarrari, inhibizioari, urduritasunari, 

oldarkortasunari...). Jakina, halako jarrerek edozein umeri lagunduko diote 

gurekiko atxikimendua izaten; bai etxean atxikimendu ziurra dutenei, bai 

atxikimendu ez-ziurra dutenei. Nolanahi ere, kontuan izan behar dugu ume 

bakoitzak bizipen eta errealitate ezberdinak dituela; eta hala, kasu batzuetan, 

atxikimendua ez-ziurra delarik, irakasleok erresilentzia-irudia izan gaitezke          

ïerresilientzia da, bizitzaren egoera txarrei aurre egiteko eta haiek ikaskuntza 

positibo bihurtzeko gaitasunaï. Jaiotzen direnean, umeek negarra dute hizkuntza 

emozionala; emozioen berezko deskarga da negarra; beharrezkoa dute atsekabea 

edota tristura fisikoa nahiz psikikoa sentitzen dutenean. Umeek arrazoiren 

batengatik egiten dute negar, zerbaiti erantzuten diote negarraren bitartez. Baina 

gure gizarteak nola edo hala debekatu egiten du negarra; ez dago ondo ikusita 

negar egitea, ahulezia-ezaugarritzat jotzen baita. Eta negarra ekintza ezegokitzat 

baitugu, umeen negarrak jaiotzetik isiltzen saiatzen gara. 

 

Baina negarra zaratatsua, gogaikarria eta deserosoa bada ere, beharrizan edo 

nahi komunikatiboa den aldetik, gure erantzukizuna da hari erantzun egokia 

ematea. Sarritan entzuten edo esaten ditugu ñEz negarrik egin, handia zara-eta.ò, 

ñItsusi zaude negar egiten duzunean.ò edo antzeko esaldiak. Umeek negarrari 

uzten ez diotenean, askotan erabiltzen dugu mehatxua, ezintasuna dela-eta: 

ñIsiltzen ez bazara, ez dizut kasurik egingo.òé Debekua erabiliz irakats dezakegu, 

bai, horrela ikasi dugulako eta eredu berak erabiltzen ditugulako; baina jakin behar 

dugu umeak horrela ez direla ziurtasun psikikoz haziko. 

 

Bestalde, ume batzuk isildu egiten dira, ez dute arazorik ematen eta 

independentetzat jotzen ditugu; ondo daudela uste izaten dugu, egokitu direla, 

baina sufritu egiten dute. Halaber, badira negar egin ezin duten pertsona helduak, 

berezkoa den negar egiteko eskubidea ukatu egin zitzaielako umezaroan. Helduok 

ditugun jarrera asko ezjakintasunaren ondorio dira; negarrak berez du funtzio 

onuragarria, eta, debekatzen dugunean, pertsonen izaerari eta psikeari eragiten 

diegu.  

 

Zenbait uste/kontzeptu argi izan behar ditugu:  

¶ Umeek duten munduaren ezaguera euren esperientzietan oinarritzen da; 

hala, guk ezaguera handiagoa dugu luzaroago bizi izan garelako.  

¶ Umeen komunikazio-gaitasuna eta helduona ez da bera; horregatik, ikasi 

egin behar dugu negarrari duen zentzua ematen; garaian, garaikoa. 

¶ Umeek ez dute negar egiten molestatzeko; ez dute negar egiten gure 

pazientziaren mugak aurkitzearren. 

Aurkibidea 

https://sites.google.com/site/2urtekoengelairaler400/home


  

  21 
2 urtekoen gela (https://sites.google.com/site/2urtekoengelairaler400/home) 
 

¶ Umeek negar egiten dute euren beharrizan fisiko, afektibo eta emozionalak 

asetzeko. Helduek haien beharrizanak asetzen dituztenean sentitzen dira 

umeak maitatuak, errespetatuak eta ulertuak. 

 

Negarrari erantzuna ematea ez da erraza, ordea; beraz, geure buruari hainbat 

galdera egin beharko dizkiogu zer gertatzen ari den jakiteko: 

¶ Non zegoen umea? Zertan zebilen? Norekin? 

¶ Zer momentutan gaude? Zerbait beharko ote du? Gose ote da?  Nekatuta 

ote dago?é 

¶ Nola sentitzen da? Gaixorik egon daiteke; agian, min hartu du;  norbaitekin 

gatazka izan dué 

 

Beharrezkoa da enpatia izatea umeek askotan egiten dute-eta negar, hainbat 

arrazoirengatik; eta negar egitea ohikoa bada ere, jakin behar dugu ez dela 

osasungarria. Beharbada, helduok ere ez gara ondo sentitzen; baina heldu 

garenez, gure nahiak edo beharrak adierazteko eta geure burua erregulatzeko 

gaitasuna garatu dugu.  

 

Egokitzapen-garaian, ume askok maiz egiten dute negar euren beharrak 

asetzeko. Educar sin miedo a malcriar argitalpenean, Yolanda Gonzálezek 

negarrak hiru aldi dituela dio: 

¶ Atxikimendu-irudiarengandik banantzen direnean, biziki protestatzen dute. 

Negar egiten dute pertsona horrekin berriz elkartu nahi dutelako, ziurtasuna 

berreskuratzeko. Irakasleon zeregina da negar horri erantzutea.  

¶ Umeen ziurtasun-beharra asetzen ez delarik, desesperazioa sentitzera 

pasatzen dira. Horrela sentitzen direnean, atxikimendu-irudia ez den beste 

edonor baztertzen dute. Egoera horretan daudenean, normala izan ohi da 

umeek kasketa izatea, elkar jotzeaé  

¶ Azkenik, atxikimendu-irudia agertzen ez denez, apatia sentitu edo 

etsipena onartzen dute. Euren nahiak edo beharrak betetzen ez direla 

jabetu, eta isildu egiten dira; beraz, negarrari uzteak ez du esan nahi 

ziurtasuna sentitzen dutenik. 

Gaur egun, neurozientziari esker dakigu negarrak eragiten duen estresak ondorio 

fisiko eta neurologiko kaltegarriak ekar ditzakeela.  

 

Umeak eskolara datozenean, segurtasun-erreferentea den pertsona aurkitu behar 

dute bertan; hau da, pertsona txeratsua, atsegina eta patxadatsua izan beharko 

dugu umeei segurtasuna transmititzeko. Irakasle gara eta ezin gara gure ikasleen 

guraso izan; baina haiek ez daudenean, argi izan behar dugu gu garela pertsona 

txiki horien ongizatearen arduradun.  

 

2.9. Haginkadak 

Bi urtekoen gelan, haginkadak ohikoak izaten dira hainbat arrazoirengatik, eta 

egonezina sortzen digute guztioi: umeei, familiei eta irakasleoi. Hona hemen 

haginka egiteko zenbait arrazoi:  

¶ Haginak eta hortzak irteten ari baitzaizkie, egonezina baretzeko modua 

dute.  

¶ Zerbait komunikatzeko bidea dute: frustrazioa, haserrea, tentsioa, 

egonezina, maitasunaé Emozioak, alegia. 

 

Argi izan behar dugu, batetik, umeak ez direla kontziente haginkadek ematen 

duten min fisikoaz; eta, bestetik, gero eta gutxiagotan egiten dutela haginka 

hizkuntza garatzen doazen heinean, gai baitira euren nahiak, desioak eta 

emozioak adierazteko. 

Zer egin dezakegu ume batek beste bati haginka egiten dionean?  

Familiak eta irakasleok hainbat gauza egin ditzakegu, batetik, haginkadak 

saihesteko, eta, bestetik, haginkadak gertatzen direnean esku hartzeko: 

 

2.9.1. Haginkadak saihesteko 

¶ Gure hitzek garrantzi handia dute. Umeek gertakari edo gauzei helduok 

ematen diegun esanahia ematen baitiete, oso garrantzitsua da esaten 

ditugunekin kontuz ibiltzea, zeren ñMikel gaiztoa da haginka egiten 

duelako.ò esaten dugunean, Mikel gaizto bihurtzen ari gara gainerako 

umeentzat. 

¶ Umeen komunikazio-gaitasuna ïhizkuntzaï garatzen lagundu. 

Emozioak sentitzeko gai direnean, gero eta gutxiagotan egiten dute 

haginka.  

¶ Mugak ipini. Arau gutxi emango ditugu, eta argiak behar dute izan; 

gainera, beharrezkoa da etxean eta eskolan berberak izatea. Adibidez, 

araua izan daiteke ezin dugula minik eman, baina umeentzat ulertzen zaila 

da hori, haginka egiten dutenean ez dutelako helburu min ematea. 

Horregatik, mugak jarriz lortuko dugu umeek arau horiek ulertzea; eta, 

jakina, irakatsi egin behar zaie ekintza egokiek eta ezegokiek zer ondorio 

dakartzaten. Lagungarria izaten da zoriontzea jarrera egokia dutenean, eta, 

halaber, jarrera ezegokia dutenean, ez aritzea behin eta berriz hori 

gogorarazten.  

¶ Behaketaren garrantzia. Umeek edozein momentutan egin dezakete 

haginka; oso arin gertatzen da, eta normalean ezin izaten dugu ekidin. 

Baina, zer momentutan gertatu ohi den jakingo bagenu, izango genuke 

maiztasuna gutxitzea. Behaketa eginez, hainbat zehaztasunez jabetuko 

gara: 

- Etxean, kalean edo eskolan gertatzen den.  
- Talde handian dagoelarik, familiako beste umeren batekin 

dagoelarik, gelako bere lagun kuttunarekin dagoelariké 

gertatzen den. 

- Momentua eta arrazoia: eskolara heltzean, urduri dagoelako; 

egunaren edo astearen amaieran, nekatuta dagoelakoé Eskolan 

jolasten denbora asko ematen dute-eta, jokoen edo ekintzen 

iraupena kontrolatzea lagungarria izaten da, dela aspertzen 

direlako, dela gatazkak sor daitezkeelakoé Irakasleon edo 

familien esku-hartzea ezin da zuzena izan ïjolasa umeena daï, 

baina badugu jokoaren iraupena kontrolatzea edo beste 

gauzaren bat ematea umeen jarrerak bideratzeko.  

¶ Eredua gara. Umeek ereduak imitatzen dituzte-eta, gure jokabidea 

hausnartu behar dugu; haserre gaudenean jarrera oldarkorrak erabiltzen 

baditugu ïoihuka komunikatzen bagara, hitz ezegokiak erabiltzen 

badituguï, umeei erakusten ari gatzaizkie agresibitatea erabiltzeko 

esparruak edo egoerak daudela. Umeak jotzen baditugu edota oihu egiten 

badiegu, zenbaitetan bortizkeria erabiltzea ondo dagoela erakutsiko diegu. 

¶ Defenda zaitez. Haginka egiten dioten umeari askotan esaten diogu esaldi 

hori. Baina ba al dakigu umeentzat zer esanahi duen ñDefenda zaitez!ò 

esaldiak? Esaldi horri umeek eta helduok ematen diogun esanahia ez da 

bera. Izan ere, adin horretako umeak egozentrismoaren garaian daude, 

errealitatea euren ikuspuntu zein gorputzetik ikusten dute eta dena erasoa 

dela sentitzen dute; adibidez: gelan, jolastokian, parkean, kalean edo 

etxean daudelarik pertsonaren batek albotik pasatu eta nahi gabe ukitzen 

dituenean, jo nau pentsatu eta sentitzen dute. Beraz, horrelako egoera 

baten aurrean, aldez aurretik defendatzeko baimena eman badiegu, egingo 

dutena da pertsona hura jo, edo hari haginka egin, edo hura zirikatué 

Hortaz, gure jarrerek ïbestela esanda, defendatzeko baimena emateakï, 

gatazkak sor ditzakete nahi gabe. 

¶ Etiketarik ez ezartzea. Ume batzuk erasotzailetzat eta beste batzuk 
biktimatzat hartzen ditugularik, umeek rolak barneratzeko arriskua dute; eta 

zama horri buelta ematea oso zaila izaten da.  

 

2.9.2. Esku-hartzea 

Gure ekintzek gure hitzek baino botere handiagoa dutela jabetzen bagara, 

errazagoa izango da esku-hartzea:  

¶ Haginka egitea gertatu denean, zer egin. Ohikoa izaten da haginka egin 

diotena sorostea eta haginka egin duenari errieta egitea edo hura zigortzea. Baina 

jakin beharko genuke laguntza handiagoa behar duela haginka egin duenak 

haginkada pairatu duenak baino.  

Argi dago haginkada pairatu duenari mina kentzen saiatu behar dugula (krema 

eman, mimoak eginé) eta zauriari duen garrantzia eman behar zaiola. Era 

berean, argi dago haginkadak mingarriak direla eta markak uzten dituztela; baina 

helduok umeek baino garrantzi handiagoa ematen diegu honelakoak esanda: 

ñBegira zer egin dion Mikelek!ò, ñZer gaiztoa den Mikel!ò edo ñEz jolastu Mikelekin, 

haginka egingo dizu-eta!ò 

Bestalde, arestian aipatu bezala, haginka egin duenari gogor errieta egiteko edo 

hura zigortzeko joera dugu, gainera, gertatu eta jarraian, beste umeak aurrean 

daudelarik ere. Baina ez gara konturatzen haginka egin duela ez delako hainbat 

gauza adierazteko gai. Umearen ezgaitasun horren aurrean jarrera zigortzailea 

baldin badugu, ume horren autoestimua mindu egingo dugu. Alabaina, ume 

horrekin taldetik urruntzen bagara (lasai egoteko), ulerkor eta patxadatsu agertzen 

bagara eta egoerari zentzua eta irtenbidea ematen badiogu, umeari bere burua 

kontrolatzeko estrategia ematen ariko gara. Noski, betiere haginka egiteak min 

ematen duela eta halakorik egitea ez dela egokia esango diogu.  

 

¶ Haginkadari zentzua eman. Zer egoeratan haginka egiten duten jakinez 

gero, gertaerari zentzua eman ahal izango diogu:  

- Nahiak asetzeko: ñMikelek zeukan jostailua nahi zenuen-eta, haginka egin 

diozu; horrelakoetan, hitza erabili behar duzu: Mikel, zure jostailua nahi 

dut.ò 

- Defendatzeko: ñMikelek jostailua kendu dizu-eta, haginka egin diozu; 

horrelakoetan, eskatu, edo niri esan.ò  

- Maitasuna adierazteko: ñMikeli musu eman diozu asko maite duzulako; 

asko poztu zara, eta azkenean haginka egin diozu. Baina haginkadek min 

ematen dute, eta badakizu ez diogula inori minik eman behar.ò  

- Egonezina sentitzen dutenean: ñEtxera joan nahi duzula jabetzen naiz, 

baina oraindik ez da sasoia; orainéò Etxera joan aurretik zer egin behar 

duten aurreratzea lagungarria zaie. Edo ñKorroa edo jolasa luzea egiten 

zaizula konturatu naiz; beste gauzaren bat egingo dugu.ò. Halakoetan, 

beharrezkoa da gure jarduera eta jarrera ere hausnartzea, gerta liteke-eta 

umeak prest ez egotea eskatzen dieguna egiteko. 

 

2.9.3. Helduon jarrera 

Haginkadaren aurrean, helduok ezeroso sentitzen gara: 

¶ Irakasleok: zauritua izan den umearen familiarengana hurbiltzen garenean 

ez ulertuak edo kritikatuak izateko beldur garelako.  

¶ Haginka egin duen umearen familia: berez lotsa sentitzen dute, eta 

beldurra. Uste izan dezakete irakasleak ohartarazi edo kritikatu egiten 

dituela, ez dutela nahikoa egiten, edo zerbait txarto egiten ari direla. Beldur 

dira beste familiek kritikatuko ote dituzten ere, baina batez ere beldur dira 

euren umeari besteok etiketa jarriko ote diogun. Haien lekuan jarri behar 

dugu, eta gure hitzekin kontuz ibili; guk gelan haginkadak ezin baditugu beti 

kontrolatu, eurek ere ez etxean. 

¶ Haginka egin dioten umearen familia: normala denez, arduratu egiten 

dira euren umeari min eman diotelako. Familia batzuek egoera modu 

egokian ulertzen dute, eta duen garrantzia ematen diote. Beste batzuek, 

aldiz, erasotzat hartzen dute, eta egoerari zentzu ezegokia ematen diote. 

Halakoetan, informazioa ematea da egokiena.  

 

Ume guztiek egiten dute haginka goizago edo geroago, batzuek besteek baino 

sarriagotan; baina egiten dute oraindik barneratzeke dituztelako hainbat egoerari 

aurre egiteko estrategiak. Ez dira helduak, beraz, guk baino askoz gutxiago 

ezagutzen dute mundua, eta horrexegatik behar gaituzte: gure babesa eta 

laguntza behar dituzte, guk haiek ulertzea behar dute. Umeekin eredu eta jarrera 

egokiak darabiltzagun neurrian, gero eta gutxiagotan egingo dute haginka. 

 

2.10. Esfinterren kontrola 

Umeen bizitzan aldaketa esanguratsuak gertatzen dira, eta horietariko bat  

esfinterren kontrola da, pixoihala uztearena, alegia. Aldaketa horrek eragina du 

umeak bere buruarekiko duen konfiantzan nahiz haren garapen psikikoan. Hori 

dela eta, ezinbestekoa da ondo aukeratzea pixoihala bertan behera uzteko 

momentua eta modua ere; hau da, presio barik egin behar da, zigor barik, 

haserrealdi barik, eta ziur gaudelarik umeak helduta daudela erronka hori 

gainditzeko. Izan ere, sarri askotan pixoihala kentzen diegu helduoi interesatzen 

zaigulako: oporrak ailegatu direlako edo anaia/arreba izango dutelako, eta umeen 

garapena ez dugu aintzat hartzen. Baina esfinterren kontrolak garapen fisiko eta 

neurologikoarekin du zerikusia, beraz, arlo horretan heldutasuna izan arte, umeek 

ez dituzte esfinterrak kontrolatuko. 

Hala bada, pixoihala uzteko erabakia ez dute gurasoek euren kabuz hartuko, edo 

irakasleok geure kabuz; umeak ere kontuan izan behar dira. Helburua modu 

egokian lortzeko, umeek ere parte hartzea da onena. Nolanahi ere, kasu 

batzuetan umeak prestatuta egoten dira eta eurek hartzen dute erabakia; baina 

beste batzuetan, aldiz, gurasoak dira erabakia hartzen dutenak. Eta erabakia 

gurasoek hartu behar badute, komeni da umeak prestatuta dauden ala ez jakitea; 

umeak erronkari aurre egiteko gai baldin badira baina ez badute nahi, gurasoek 

animatu beharko dituzte. 

 

Yolanda González Varak Amar sin miedo a malcriar liburuan aipatzen ditu kontuan 

hartzekoak diren bi pauso:  

- Alde batetik, ea umeek badakiten bustita dauden ala ez: bustita 

daudenean, esan egiten dute (ñAma, txiza!ò); baina horrek ez du esan nahi 

pixoihala kentzeko prestatuta daudenik, txiza egin dutela konturatu direla 

baino ez digute jakinarazi nahi. 

- Bestetik, ea umeek badakiten busti edo zikindu egingo direla: hurrengo 

pausoa da. Umeek soinean egin aurretik esaten dute txiza edo kaka egingo 

dutela, hau da, zerbait gertatuko dela jakinarazi nahi digute; hori hainbat 

egunetan gertatzen denean, pixoihala kentzeko momentua da. 

 

Behin pixoihala kentzeko erabakia hartuta, nola egin: 

- Pixoihala kenduko diegula jakinaraziko diegu umeei, eta txiza komun txiki 

batean egingo dutela ere bai. 

- Umeak euren garapenaren partaide izateko, gomendatzen da haiekin 

joatea pixontzia erostera, gehien gustatzen zaiena aukeratu dezaten. 

Gomendagarria da pixontzia erabiltzea, ume batzuek likidotzeko larritasuna 

deritzona izaten baitute; hau da, uste izaten dute ura bezala haiek ere 

komuneko zulotik behera joan daitezkeela. Beste batzuek, aldiz, ez dute 

inolako arazorik izaten kaka zein txiza nagusien komunean egiteko. 

 

Gerta liteke umeek txiza eta kaka kontrolatuta izan baina atzerapausoa ematea. 

Familian egoera bereziren bat suertatzeak ekar lezake hori (anaia edo arrebaren 

bat jaiotzea, familiakoren bat hiltzeaé). Halakoetan, helduok lasai egon behar 

dugu, eta umeen jarrera ulertzen saiatu. Psikologikoki ondo ez daudelako ematen 

badute atzerapausoa, helduoi dagokigu egoera aintzat hartzea eta prozesua berriz 

lantzea. Atzera ere pixoihala janzteko aukera eman diezaiekegu umeei; ziur aski, 

egoera bere onera etortzen denean edota ulertzen dutenean, utziko diote 

pixoihala erabiltzeari. 

 

2.10.1. Pixoihala aldatzeko momentua 

Bi urteko gelara datozelarik, zenbait umek oraindik pixoihala janzten dute. Beste 

batzuei, berriz, asko ez dela kendu diete-eta oraindik esfinterren kontrola ez dute 

barneratuta, eta batzuetan txiza edo kaka soinean egiten dute. Horrela bada, 

eskolak egoera horiek kontuan hartu behar ditu eta konponbidea errazteko 

baliabideak eta egiteko erak eskaini behar ditu.  

 

Nola kudeatu garbitzeko momentua? Eskolako egunerokotasunean zaila egiten da 

umeei arreta zuzena egitea, ume asko baitira eta irakasle gutxi. Hala ere, 

garbitzeko momentua une egokia izan daiteke umeei arreta zuzena egiteko. Eta 

une hori aprobetxa daiteke umeari laztan egiteko, harekin hitz egiteko eta berari 

irribarre egiteko. Halaber, momentu aproposa izan ohi da umea behatzeko: ea 

pozik dagoen, urduri dagoen, eta abar. 

 

Ume bati pixoihala aldatu nahi badiogu, gomendatzen da harengana joatea eta 

esatea zer egingo dugun: ñOrain komunera joango gara eta pixoihala elkarrekin 

aldatuko dugu.ò. Adin horretako ume guztiak ïgaixotasunik tartean ez delaï zutik 

egoteko gai dira, beraz, horixe izango dugu kontuan pixoihala aldatzean. 

  

¶ Kakarik ez badago, umeak zutik direla aldatzea da onena ïhorrela, umeak 

protagonista izan daitezke: prakak jaistean, pixoihal zikina kentzean, 

hankak irekitzean, paperezko zapiekin ipurdia garbitzean...ï. Hartara, 

umeei aukera emango diegu euren higienean parte har dezaten; euren 

buruarengan konfiantza har dezaten sustatuko dugu; hala bada, umeak ez 

dira sentituko panpina bat bezala. Gauza bera egin daiteke jada pixoihala 

jantzi ez eta ñistripuaò dutenean. Betiere heldua aulki baxu batean jesarriko 

da ïaulki baxua gomendatzen da, batez ere, hobea delako bizkarreko minik 

ez izatekoï.  

¶ Kaka izanez gero, umeen aldalekuan garbituko ditugu. Ahal dela, umeak 

laguntzarik gabe igoko dira aldalekura, eta etzanda jarriko dira. Pixoihala 

aldatzeko, ohikoa izaten da umeei hankak altxatzea; baina jarrera hori 

ezerosoa da haientzat, eta ez dira ondo sentitzen. Beraz, gomendatzen da 

umeak aldakatik hartu eta apurtxo bat jiratzea, ïhurrengoan, berez egingo 

dute mugimenduaï. Ekintza horrek autonomia garatzen lagunduko die 

umeei. 

 

2.11. Loa  

Umeek, bi urterekin eskolara hasten direnean, batzuetan atzerapausoak izan 

ditzakete. Horietako batzuk dira: jateari uztea, sarritan gaixotzea, kasketa ugari 

izatea edota arazoak izatea lokartzeko nahiz loaldian.  

 

Lokartzeko momentua heltzen denean, zenbait umek esna eusten diote edota 

gauean amesgaiztoekin esnatzen dira. Izan ere, umeek oraindik ez dute ulertzen 

loa atseden hartzeko momentua dela; lokartzea ama edo aita galtzea da 

haientzat. 

 

Bestalde, eskolaratze-garaia umeentzat oso latza da, batez ere atxikimendu-

iduriarengandik banantzea dakarkielako oraindik prestatuta ez daudelarik. Eta 

banantzean sortzen den larrimina gauez azaltzen da kasu batzuetan, lokartuta 

dauden bitartean. Jakina, eskolan bizi izan duten galera hori loarekin berriro ez 

baitute bizi nahi, esna eusten diote edota amesgaiztoak izaten dituzte. 

 

Zer egin dezakegu amesgaiztoak gertatuz gero? 

¶ Lokartu baino lehen, ekidin beldurgarriak diren pelikulak, ipuinak... 

¶ Ahal dela, ez luzatu gurasoen eta umeen arteko banantzea, zeren adin 

horretan oso urduri jartzen baitira atxikimendu-irudiarekin ez badaude. 

¶ Hitz egin umeekin eskolari buruz, konta dezatela eskolan zer gertatu den. 

Asko hitz egiten ez badakite, marraztea eta margotzea gomendatzen da.  

¶ Irakurri banantzearen gaineko ipuinen bat.  

¶ Kasu batzuetan, lagungarria da argitxo bat piztuta uztea edota logelako 

atea zabalik uztea, larrimina gutxitu dadin. 

 

Amesgaiztoa desagertu eta gero: 

¶ Lasaitu umeak. Hobe da ñLasai, zurekin nago; ez dago arriskurik.ò esatea 

ñEz da ezer gertatzen.ò esatea baino. Zeren azken hori esanda, ematen du 

ez zaigula interesatzen zer gertatzen zaien. 

¶ Haien ondoan egotea da beldurra gutxitzeko onena, ziurtasun jarrera 

izatea. 

 

2.12. Elikadura  

Nola jokatu umea eskolaratzean janariarekin arazoak 

izaten hasten bada? 

Elikatzeko unea funtsezkoa da umeen bizitzako lehenengo urteetan, momenturik 

aproposenetarikoa da-eta kontaktu fisikorako eta harremanetarako. Izan ere, 

janaria ez da bakarrik gauza materiala; jateko momentuak afektibitatez beterik 

daude. Hala ere, momentu horretan ere arazoak sortzen dira, etxean zein eskolan. 

 

Sei hilabete egin bitartean, umetxoek euren burua erregulatzen dute janari 

kontuetan: eurek aukeratzen dute zenbat janari eta zein momentutan jan. 

Seigarren hilabetetik aurrera, aldiz, solidoak jaten hasten direnean, helduok 

hasten gara erabakitzen umeek zenbat eta zein momentutan jan behar duten, eta 

batzuetan gurasoek burua galtzen dute umeak jaten ez duelako. Zergatik uzten 

diegu seigarren hilabetera arte konfiantza osoz euren burua erregulatzen eta, bat-

batean, solidoekin hastean, ez ditugu umeak errespetatzen eta guk nahi dugun 

kantitatea jatera behartu nahi ditugu? Une horretan hasten dira arazoak, umeek ez 

dutelako jaten eurek nahi dutena, helduok egokitzat hartzen duguna baino. 

Horrela bada, gurasoek jatera behatzen dituzte umeak, eta jatorduak amesgaizto 

bihurtzen dira zenbaitetan. 

Umeak eskolara hasten direnean, batzuk bertan geratzen dira bazkaltzen. Eta,  

orokorrean, egoera horrek umea desorekatu egiten du. Orain arte, atxikimendu-

irudiak janaria eman dio, eta, bat-batean, ezezagun batek ematen dio. Arestian 

aipatu dugunez, elikatzeko momentuak afektibitatez beteta daude; baina 

eskoletan ume asko eta begirale gutxi daudenez, zaila egiten da umeei behar 

duten arreta zuzena egitea, eta aldaketa hori latza gertatzen zaie. Horretaz gain, 

umeek ohitura zehatz batzuk dituzte euren etxean: batzuei besoetan hartuta 

ematen die janaria atxikimendu-irudiak, etxeko janariaren zaporera ohituta 

daudeé Eskolako arauak, berriz, desberdinak dira, eta aldaketa horien ondorioz 

arazoak sortzen dira eskolara ailegatzen direnean: batzuek jateari uzten diote. 

Hortaz, ez da harritzekoa egoera horrek umeengan eta gurasoengan larrimina 

sortzea. 

 

2.12.1. Jarraibideak gurasoentzat:  

¶ Umeen zenbait jarrera ïhelduontzat ezegokiakï ez dira gu izorratzeko, 

haien komunikatzeko modua baizik. Jarrera horiek ez dira helduari erronka 

egiteko. Esate baterako, umeei janaria ahora ematean burua kentzen 

dutenean, ez dute egiten izorratzeko, ase direla esateko dela jakin behar 

dugu. Helduok umeen nahi edo behar horiek ezagutu eta errespetatu egin 

behar ditugu, ezin dugu pentsatu umeen gorputza eta helduona berdinak 

direnik; denborarekin, gorputza eta haren beharrak aldatuz doaz. Eta 

umeek elikagai gehiago edo gutxiago behar dituzte hazkuntza-garaiaren 

arabera.  

¶ Eskolako jantokian bazkaltzen hasten direnean, etxean atzerapausoak izan 

ditzakete; lehen bakarrik jaten zuten, eta orain, aldiz, eskatzen dute berriro 

ahora emateko. Ez da ezer gertatzen janaria ahora berriro ematen badiegu, 

beharrizan hori dute, eta horri erantzutea egokia da. 

¶ Ez behartu jatera nahi ez badute, gai dira-eta euren jatorduak 

erregulatzeko. Batzuetan, batez ere kurtso hasieran, ez dute ezer jan nahi 

izaten; kasu horietan ere ez behartu, astiro-astiro jaten hasiko dira-eta 

eskolara egokitzen direnean.  

¶ Zaindu jateko unea eta lekua. Elikatzeko momentuek lasaiak eta estres 

gabeak izan behar dute: telebista, telefono, tableta eta antzekorik gabeak. 

Ahal izanez gero, familiarekin bazkaldu; bazkaltzekoa familiakoak 

elkartzeko une aproposa da-eta. 

¶ Aurreratu eskolan bizi izango duten egoera: hitz egin horretaz, izan ere, 

umeak pertsonak dira eta zer gertatuko zaien jakiteko eskubidea dute. 

¶ Utzi janariarekin "jolasten". Umeentzat jakiek zenbait ezaugarri dituzte: 

usaina, testura, forma, koloreaé dute. 

¶ Ez zigortu ez badute jantokian ondo bazkaldu. Eta arratsaldean eskolatik 

ateratakoan, betiko moduan eman askaria; izan ere, elikatzeko uneak 

errespetatu egin behar dira ahal den guztietan. 

¶ Kontrolatu umeen pisua eta osasuna. Elikadura osasungarria ezinbestekoa 

da behar bezala hazteko. Dena dela, helduok nahi duguna jan ez arren 

umeek pisu egokia badute eta osasuntsu badaude, ez dago kezkatzeko 

arrazoirik.  

¶ Elikatzeko momentuak afektibitatez beteta daude. Atxikimendu-irudiaren 

eta umearen arteko harremana berezia da berez, baina are gehiago 

momentu horietan, elikatzeko beharra asetzen duelako helduak. Beraz, 

nahiz eta eskolara doazen, hobe da umeek etxean bazkaltzea (ahal izanez 

gero) eskolara egokitu bitartean. 

 

2.12.2. Jarraibideak begiraleentzat:  

 Gurasoentzat eman ditugunen berdintsuak dira: 

¶ Ez behartu jatera. Umeak jaiotzen direnetik dira gai janari-kontuetan euren 

burua erregulatzeko. 

¶ Ez zigortu jaten ez badute. Ase direlako ez dute jaten. 

¶ Zaindu jateko unea eta tokia. Eskolako jantokietan argi ibili behar da 

zaratarekin; ahal izanez gero, adin horretako umeak nagusiagoengandik 

bananduta egongo dira zarata-arazoak ekiditeko. 

¶ Utzi janariarekin "jolasten" ïesperimentatu egin nahi izaten dute: jakiak 

ukitu, manipulatu, usainduéï, ahal den neurrian. 

¶ Aipatu bezala, bazkalordua afektibitatez betetako unea da; umeek 

atxikimendu-irudiarekin bazkaldu nahi izaten dute. Horregatik, lagungarria 

da umeei esatea euren atxikimendu-irudiak eskatu digula janaria emateko: 

ñAmatxok/aitatxok gaur zuri bazkaria emateko eskatu dit, bera lanean dago-

eta.ò 

¶ Behatu umeak nola dauden: gorputzaldia, keinuak, begirada, jateko 

gogoaé 

3. ANTOLAKETA 

3.1. Espazioaren eta materialen antolaketa 

Irailean eskolara bueltatzen garelarik, batzuetan, ikasgelak espazio berriak eta 

ezezagunak izan ohi dira; beste batzuetan, aldiz, ezagunak badira ere, aldaketak 

egiten ditugu haietan. Izan ere, ikasgela bat antolatzea ez da erraza; hori dela eta, 

jarraibide batzuk emango ditugu lan hori errazteko. Hausnarketa egingo dugu 

antolatzen hasi baino lehen; geure buruari galdera batzuk egingo dizkiogu. 

 

Adibidez: 

¶ Nortzuk dira ikasketa-prozesuaren partaide? 

- Ikasleak: Zer beharrizan dituzte bi urteko umeek?  

- Familiak: Familien ezaugarriak (aniztasuna).  

- Irakaskuntzako lankideak: logopedak, laguntzaileak, 

fisioterapeutaké 

¶ Nolakoa da gela? (tamaina, forma, argitasuna...) Behar al du 

egokitzapenik?  

¶ Zer material dugu? (altzariak, material didaktikoa...) Ba al dago aparteko 

beharrizanik (gurpildun aulkiaké)? 

¶ Nola egingo dugu lan? (metodoa) 

 

Galdera horiek guztiak eta burura etor dakizkigukeen beste batzuk kontuan 

izanda, gela antolatzen hasiko gara. Eta horretarako, beti izango dugu kontuan 

umearen garapen integrala: fisikoa, kognitiboa, komunikatiboa, soziala, kulturala, 

afektiboa eta emozionala.  

  

Ikasgelako espazioak antolatzeko ïtxokoak zeintzuk diren eta nolakoak izango 

direnï, aintzat hartuko dugu Montessori-k bere metodologian egiten duen eremu-

banantzea. Honako eremu hauek bereizten ditu: 

¶ Mugimen-hezkuntza 

¶ Zentzumen-hezkuntza 

¶ Hizkuntza 

Antolaketarako, Montessoriren ekarpenez gain, kontuan izango dugu bi urteko 

ume gehienak oraindik jolas presinbolikoan daudela ïumeak funtzio sinbolikoa 

garatu baino lehen egiten duen jolasaï. Eta zer da funtzio sinbolikoa? Begi-bistan 

ez dagoen objektua gogoratu ahal izateko gaitasuna da. Bestalde, El juego 

simb·lico (Ruiz de Velasco, A. eta Abad, J.) liburuan, hiru jolas presinboliko mota 

direla esaten da: 

1. Ekintza sentsoriomotorretan oinarritzen direnak: erortzeak, kulunkak, 

biraketaké Horiek psikomotrizitate-txokoan egingo dira. 

2. Helduekin batera egiten diren jolasak: ezkutatzea eta agertzea, atzetik 

jarraitzeaé Jolas horiek egiteko, oso garrantzitsua da helduaren jarrera 

(umeari aukerak eman beharko dizkio: ezkutatzekoé). 

3. Objektuekiko interakzioan oinarrituak: eraiki-eraitsi, bete-hustu, bildu-

bereizié Halakoak joko heuristikoen txokoan eta esperimentazio-txokoan 

egingo dira. 

 

Espazioa, baliabide estetikoa izateaz gain, batez ere baliabide pedagogikoa da; 

horregatik, beharrezkoa da eskolako dekorazioa neutroa izatea, ez komertziala. 

Hura antolatzeko orduan, kontuan izango dugu umeek jolastu, ikertu, kuxkuxeatu, 

esploratu, probatu, irtenbideak bilatué egiten dutela; hortaz, aukera eman behar 

diegu hori guztia egiteko. Bestela esanda, ez da komeni ikasgeletako espazioa 

edonola antolatzea edota materialak nolanahi aukeratzea, horrek guztiak eragina 

baitu umearen garapen fisiko, afektibo eta kognitiboan; eta gelako espazioa egoki 

antolatuz gero, ikasleen garapenari lagunduko diogu.  

 

Bestalde, umeak aske ibiliko dira gelan, ez dugu talderik egingo, umeek eurek 

aukeratuko dute zer jarduera egin nahi duten: nora joan, zerekin jolastu, norekin 

egoné(txoko librea). Hala ere, horrek ez du esan nahi ez dela araurik egongo. 

Pertsonok geure burua erregulatzeko gaitasuna dugu; guk umeen erritmoak 

errespetatzen baldin baditugu, haiek garapenaren une egokian identifikatu eta 

erregulatuko dituzte euren beharrizanak, ez lehenago ïhelduak nahi dueneanï. 

Helduok akastuntzat edo desegokitzat hartu ohi ditugu umeen zenbait jarrera 

edota ekintza, baina aintzat hartu behar dugu haien eboluzio-unearen 

araberakoak direla ekintzok eta jarrerok; beraz, ez ditugu akastuntzat hartu behar. 

Gai senitzen direnean egiten dituzte ekintzak umeek, beldurrik gabe; ez dira 

aritzen helduen onarpenaren edo sariaren bila, baizik eta egiteko momentua iritsi 

zaielako egiten dute. https://www.youtube.com/watch?v=u-p1pGt91pg 

 

Ikasgelan honako txoko edo espazio hauek bereiziko ditugu. 

 

3.2. Txokoak 

3.2.1. Halla edo ikasgelako sarrera 

Hallaren helburua da umeen, familien eta irakasleon arteko lotura afektiboa 

sortzea. Eta hauxe dugu 

harreman horren xedea: alde 

batetik, familiek parte hartzea 

euren seme-alaben ikasketa-

prozesuan; eta bestetik, 

umeek sentitzea eskolaren eta 

familiaren arteko elkartasuna. 

 

Bestalde, gomendagarria da 

ume bakoitzak bere kutxatilategia izatea ïnahi duena gordetzeko bertan: 

jostailuak, trantsizio-objektua, altxorrakéï eta bere esekitokia ere izatea. Izan 

ere, familiakoak egunero sartzen dira gelan: bai umeei arropak eranzten eta 

oinetako erosoak janzten  laguntzeko, bai mantalez, adur-zapiez, pixoihalez eta 

paper-zapiez arduratzeko, bai informazio-oharrak utzi eta hartzeko.  

 

Materiala: Kutxatilategia, esekitokia, familien argazkiak, alfonbra, euritako-ontzia, 

norberaren etxeko zapatilak, ispilua eta iragarki-taula bat (familientzako informazio 

baliagarria jartzeko: ikastetxearen eta gelaren gaineko informazioa, umeen 

heziketa eta garapenaren gainekoa, etab.). 

3.2.2. Ipuin-txokoa 

Hizkuntza eta komunikazioa lantzeko txokoa da. Adinari dagozkion beharrizanak 

kontuan hartu behar dira ipuinak aukeratzerakoan: gurasoengandik edo 

erreferentziazko pertsonarengandik banantzeko beldurra, esfinterren kontrola, 

atxikimendua... Garrantzitsua da, halaber, ipuinak erakargarriak, berdintasunaren 

aldekoak ïhezkidetzaï eta 

material gogorrez egindakoak 

izatea.  

 

Txokoak erosoa, lasaia, argitsua 

eta erakargarria izan behar du. 

Hura hornitzeko, material 

bigunak eta erosoak erabiliko 

dira: kuxinak, koltxoia edo alfonbra, puffak edo besaulkitxoak, gortinak, otarrak 

edo apalak ïbeti umeen altuerarako egokiakï, flexoak...  

 

3.2.3. Elkartzeko txokoa 

Korroak edo batzarrak egiten dira egunero bertan (ume guztiak elkartzen dira). 

Kontuan izan behar dugu bi urteko umeak fisikoki oso aktiboak direla, eta haien 

arreta-denbora ez dela oso handia; 

horregatik, ez da gomendagarria korroak 

luze irautea. Gainera, ez dugu korroa 

egingo umeei harrera egin baino lehen, 

denbora eman behar baitzaie egunero 

gelan sartu eta egokitzeko, irakasleak 

agurtzeko, lasaitzeko, ikaskide guztiak 

heltzekoé  

Umeak hobeto daude lurrean jesarrita 

aulkietan baino; izan ere, lurrean ziur sentitzen dira ïkontuan hartu duela gutxi 

hasi direla tentetzen, hau da, plano bertikalean egotenï. Hori dela eta, lurrak 

goxoa izan behar du, bestela alfonbra bat erabil daiteke. Irakasleak ere bere 

espazioa dauka: erdian egongo da, panelaren edo arbelaren ondoan.  

Arbelean edota panelean, zer ipiniko dugu? 

¶ Umeen argazkiak bi paneletan egongo dira: batean, etxe baten irudia ere 

egongo da; eta bestean, irakaslearen argazkia ere bai. Helburua zera da: 

nor etorri den jakiteaz gain, ume bakoitzari bere burua eskolan kokatzen 

laguntzea. Horretarako, ikasleei banan-banan galde diezaiekegu, edo beste 

modu bat izan daiteke etxea dakarren panelean ume bakoitzaren argazkia 

belkroz itsatsia egotea eta nahi duen momentuan nork berea hartzea. 

Batzuek heldu bezain laster aldatuko dute argazkia eskolako panelera, 

beste batzuek denbora gehiago beharko dute eta beste zenbaitek 

helduaren laguntza beharko du zeregin horretan. Hala bada, guk ume 

bakoitzaren erritmoak errespetatuko ditugu, eta horrek lagunduko digu 

jakiten ume bakoitzaren moldaketa-prozesua zertan den: pozik datorren, 

ondo dagoené 

¶ Eguraldiaren panela: Bi urteko umeekin helburua zentzumenen garapenari 

oso lotua baitago, panela benetako argazkiz hornituta egongo da, eta 

eguraldiaren gaineko lexikoa irakasteko baliatuko dugu. Nolanahi ere, 

eguraldiari buruzko kontuak 

barneratzeko, adin horretan 

inportantea da sentsazioak 

izatea eta esperimentatzea. 

Horregatik, ona da hainbat 

egunetan jolastokira ateratzea: 

euria ari duenean, bero 

denean, elurra deneané  

¶ Ikasturtean, esperientzia didaktikoaren arabera, panelean edota arbelean 

lantzekoak aldatu egingo ditugu: argazkiak, lexikoa, olerki laburrak, 

abestiaké 

¶ Abestiak: Errutinak desberdintzeko izango dira ïbeti berdinak, Katramila 

abesti jolasakï. Zerikusia izango dute momentuko esperientzia 

didaktikoarekin.   

¶ Ipuinak: Kontuan hartuko dituzte bi urtekoen beharrizanak. Zerikusia izango 

dute momentuko esperientzia didaktikoarekin. 

3.2.4. Lasaitzeko txokoa  

Lasaitzeko esparrua izango da ikasleentzat, eta nahi dutenean joango dira 

bertara. Umeak bakarrik eta euren 

buruarekin egoteko baita, espazio hori 

goxoa bihurtu behar dugu; beraz, 

material hauek sartuko ditugu bertan: 

koltxoi bat, kuxinak, mantak, oihalezko 

panpinak, otar bat oihalekin, pilota 

bigunaké Garrantzitsua da ezkutatu 

edo kulunkatu ahal izateko zerbait ere 

izatea ïgortinak, hamaka edo 

eskegitzeko zabuaï. 

 

3.2.5. Jolas sinbolikoen txokoa  

Funtzio sinbolikoaren bitartez, umeek fikzioa erabiltzen dute errealitatea 

asimilatzeko. Munduko jarrerak eta hainbat rol-joko interpretatzen dituzte, eta 

horrek aurrera egiten laguntzen die. Horregatik, bi urteko gelan jolas sinbolikorako 

txokoa izan behar da. Bi esparrutan bananduta egongo da: alde batetik, etxe-

txokoa; bestetik, ospitale-txokoa.  

 

¶ Etxe-txokoa: 

Txoko horretan, umeek aukera dute janariarekin zerikusia izan duten hainbat 

egoera desatsegini aurre egiteko. 

 Materialak: panpinak, etxetxo bat, pixontziak, pixoihalaké 

 

¶ Ospitale-txokoa: 

Jolasaren bitartez, umeek euren gorputza esploratu eta ezagutzen dute. Eurentzat 

desatsegina den egoera bati aurre egiten diote, eta medikuaren rola hartzen dute. 

 Materialak: mantalak, botikina, fonendoskopioa, termometroa, ohatila, 

loturaké 

Batzuetan, umeek ez dute mozorrotu nahi. Umeek plazera sentitzen dute jolas 

gehienetan, eta horrek hazkuntza afektiboan eta emozionalean laguntzen die. 

Mozorro-jolasean, aldiz, zenbait umek beldurra sentitzen dute, bi urteko ume 

batzuek oraindik ez baitute eraiki euren nortasuna. Adibidez, elefante 

mozorrotzean beldurra senti dezakete, ez baitute bereizten identitate 

pertsonalaren eta mozorro-pertsonaiaren identitatearen artean.  

 

Adinean gora egin ahala, 

euren nortasuna eraikitzen 

dutenean, plazer-iturria 

izango dute mozorrotzea. 

Bien bitartean, umeak 

mozorrotzera ez behartzea 

litzateke egokiena. Hala 

bada, ez da egokia 

aratusteetan eta antzeko 

ospakizunetan umeak mozorrotzera behartzea; ez dezagun ahaztu horrelako 

ospakizunak gozatzeko sortu zirela, ez amesgaizto bihurtzeko. 

 

3.2.6. Esperientzia-txokoa 

Umeek inguruan daukaten edozein gauza manipulatu eta ikertzen dute gorputza 

erabiliz; esploratzaile txikiak dira. Umeengan pentsamendu zientifikoa berezkoa 

da, naturala da, jolasten dutenean gertatzen da, eta lan esperimentalaren hasiera 

da. Hori gertatzen denean, hainbat galdera sortzen zaizkie: Zer da hau? Zertarako 

da? Nolakoa da? Eta gure lana da berezkoa duten gaitasun hori bultzatzea; izan 

ere, edozein gauzarekin jostailu bat eraiki eta harekin jolasteko gai dira. Eta 

horretarako espazio egokiak antolatu behar ditugunez, esperientzia-txokoa 

hainbat materialekin interakzioan libreki aritzeko prestatu behar dugu bereziki. 

Beraz, material egokiak aukeratuko ditugu, umeek materialok behatu, 

esperimentatu, aztertu eta sailkatzeko. 

 

Txoko honen helburu garrantzitsua da umeek behatzeko eta arreta ipintzeko 

ohitura garatzea. Hala bada, material erakargarriak behar dituzte, naturalak edo 

eguneroko bizitzan erabiltzen ditugunak, eta hainbat forma, testura, erabilera, 

usain edo koloretakoak aukeratuko ditugu. Gainera, kontuan hartuko dugu jostailu 

komertzialek jolas itxiak edo estandarrak eragiten dituztela.  

 

Materialak aukeratzen ditugunean, zera izango dugu kontuan:  

¶ Umeek libreki erabiliko dituzte; hortaz, higienikoak eta seguruak izango dira 

ïjanaria erabiltzeko, alergien gainean galdetu behar daï. 

¶ Ez dugu objektu gehiegirik eduki behar, eta beharrezkoa da noizean behin 

objektuak aldatzea, gehiegizko estimulazioa eta ordenarik eza saihesteko.   

¶ Logikaz ordenatu eta sailkatuko ditugu; batzuk beti egongo dira bertan, 

baina beste batzuk momentuaren arabera erabiliko ditugu.  

¶ Umeak animatu egingo ditugu material horiekin jolasten.  

¶ Naturaren lau elementuak erabiliko ditugu: ura, haizea, lurra eta sua (argia). 

 

Material horiek erabiltzeak lagundu egingo digu:  

¶ Umeen autonomia eta kontrola garatzen. 

¶ Eskolaren eta familien arteko harremana garatzen. Lagungarria da familiei 

laguntza eskatzea ikasgela hornitzeko.   

¶ Jarrera ekologikoa, kontsumismoaren aurkakoa eta ekonomikoa bultzatzen.  

 

Ikasgela batean ohikoak eta ez-ohikoak diren materialak aukeratuko ditugu. 

Helburua da jolas eta esperimentazio askea sustatzea. Umeek materialak ukitu, 

sentitu, bildu, haiekin kategoriak egin, bata bestearen barruan sartu, eta abar 

egingo dute; hau da, esperimentatu egingo dute. Egingo dituzten jarduerek bost 

zentzumenen garapenari lagunduko diote.  

 

Txoko honetan beti egongo dira hainbat material aske jolasteko eta erabiltzeko; 

adibidez:  

¶ Ez-ohikoak: katiluak, koilarak, zaliak, gaileta-moldeak, makarroiak, babak, 

oskolak, kutxak, birziklatzeko materialak, izotz-ontziak, zapiak, argazkiak, 

animaliak, hainbat paper mota, ogi-birrindua, fruitu lehorrak, landare 

aromatikoaké 

¶ Ohikoak: tenperak, argizariak, plastilina, klarionak, arbela, esponjak, 

makilatxoak, zotzak, paperaé 

¶ Beste batzuetan, guk prestatutako jarduerak eramango dizkiegu ikasleei, 

eta txokoa ere horien arabera prestatuko dugu: plastikoz estali, eta eskura 

utzi umeek erabiliko dituzten tresnak edo erremintak. 

 

Lehen aipatutako materialez gain, beste hainbat ere erabiliko ditugu txoko 

honetan. Hona hemen antola daitezkeen zenbait ekintza:  

¶ Barazkiak edo frutak aletu (granadak, lekak, 

babak, ilarraké).  Ariketa honekin, eskuak 

kontrolatzen ikasten dute ïmotrizitate xehea 

garatzenï, hainbat testura sentitzen dituzte 

ïumelak, sikuakéï, potoetan banan-banan 

sartzen dituzte aleak, dastatu egiten dituzte, 

usaindu egiten dituzte, koloreak ikusten 

dituzteé  

¶ Hainbat fruta eta barazkiz margotu: marrubiak, 

gereziak, kuiaké Horiek zatitu, txikitu, dastatu, 

zapaldu, inprimatué 

¶ Hainbat fruta eta barazkiz inprimazioak egin. 

Zatitu eta gero, tenperaz betetako plateretan busti 

eta folio edo paper luze batean inprimatu.  

¶ Barazkiak aletu, haziak erein eta landareak 

behatu: lurra birrindu, loreontziak bete, hazia erein, landarea zaindu, 

aldaketak behatué 

¶ Txokolate, esne-gain, hortzetako pasta eta antzekoekin jolastu, marraztu, 

horiek dastatué  

¶ Gelatinarekin jolastu. Hainbat material 

eraman diezazkiekegu umeei: oskolak, 

makilak, potoaké Eta horiek zatitu, jan, 

bete, ontziz aldatué 

¶ Urarekin jolastu:  

- Ura eman ontzietan, animaliekin, oskolekin edo zotzekin jolas daitezen.  

- Flotazioa; uretan hondoratzen diren eta ez diren gauzak eman,  

esperimentatzeko.   

- Burbuilak  egin. 

¶ Modelatzeko masa edo pasta egin irinez eta koloratzailez.  

 

¶ Egositako pastarekin jolastu; katiluak, koilaraké 

emango dizkiegu.  

¶ Mahaiak xaboi-pastillaz garbitu. 

¶ Izotz-moldeetan koloretako izotzak ïkoloratzaile 

jangarrizï egin, eta margotu. Hotza sentitu, 

dastatué  

¶ Ezkutatzen jolastu: kartoizko kutxak zulatu, egunkariekin jolastu,  arropa 

edo tela handiak eman, izaraké 

¶ Argiarekin eta iluntasunarekin jolastu; gela ilundu, linternak eman, edo gela 

prestatu itzal txinatarrak egiteko.  

¶ Hainbat materialez betetako kutxa itxiak: makarroiak, lekaleak, arrozaé 

Kutxaren barruan zer dagoen jakiteko, argazkia ipiniko dugu tapan 

 

3.2.7. Psikomotrizitate-txokoa 

Psikomotrizitate-txokoa antolatzeko, kontuan izan ditugu Bernard Aucouturier-en 

ekarpenak (Hezkuntzako Praktika Psikomotorraren teoria). Praktika horrek zera 

errazten du: gorputza, objektuak eta beste pertsona batzuk ïumeak eta helduakï 

ezagutzea. Bi urterekin, oraindik umeek ez dute hizkuntzarik; hala bada, mundua, 

objektuak eta pertsonak ezagutzeko bidea ïeta komunikatzekoa ereï gorputza 

bera dute. Adin horretan, mugimendua eta psikismoa elkarrekin doaz; umeek, 

ekintzen bidez, kanpora botatzen dituzte euren emoziorik sakonenak. Hori dela 

eta, umeen mugimenduak behatzen baditugu, haien jokabideak ulertuko ditugu. 

Hala bada, gomendagarria da ikasgelan bertan psikomotrizitate-txoko bat osatzea, 

mugimendu askea bultzatzeko eta umeen beharrei erantzuna emateko. Horretaz 

gain, ondo legoke astean behin edo birritan psikomotrizitate-gelara joatea.  

 

Bai ikasgelako psikomotrizitate-txokoan, bai psikomotrizitate-saioan, kontuan 

izango ditugu adin horretako 

beharrizanak. Izan ere, bi 

urteko umeak amarengandik 

edo eurentzat atxikimendu-

irudia den pertsonarengandik 

banantzen ari dira eskolara 

etortzeko, eta umearentzat 

egoera hori larrigarria da. 

Hortaz, kontuan izango dugu hori, bai txokoa, bai saioa antolatzerakoan. Gainera, 

Aucouturierrek dio umeei atsegin sentsoriomotorra hartzeko jolasak eta ziurtasuna 

areagotzeko jolasak lagungarri zaizkiela banantze hori errazago eramateko. 

 

Hona hemen zeintzuk diren jolas horiek: 

¶ Oreka-desoreka jolasak 

¶ Erortze-jolasak 

¶ Jauzi-jolasak 

¶ Bira-jolasak 

¶ Kulunka-jolasak 

¶ Ezkutatze-jolasak 

¶ Harrapatze-jolasak 

¶ Agertze-desagertze jolasak  

¶ é 

 

Jolas horiek aintzat hartuta, psikomotrizitate-txokoak material hauek izan ditzake: 

koltxoi gogor bat, koltxoi bigun bat, hamaka bat (kulunkatzeko), ontzi bat oihalekin 

eta beste bat hutsik (agertu-desagertu, hustu-bete jolasak egiteko), txirrista bat, 

ispilu bat, oihalezko tunel bat (ezkutatzeko), banku bat (salto egiteko)é 

 

3.3. Psikomotrizitatea  

3.3.1. Nola antolatu psikomotrizitate-saio bat  

Psikomotrizitate-saio bat antolatzeko, Bernard Aucouturierren Hezkuntzako 

Praktika Psikomotorrean oinarrituko gara. La psicomotricidad en la escuela 

(Arnaiz, Pilar; Rabadán, Marta; Vives, Iolanda) argitalpenean esaten da 

Hezkuntzako Praktika Psikomotorra jarduera dinamikoa gauzatzeko era bat dela, 

non elementu hauek dauden: espazioa (gela), momentua (ordutegia), objektuak 

(materiala) eta pertsona konkretuak (umeak eta irakaslea). Jarduera hori umeen 

ekintzetan oinarritzen da, izan ere, umeak mugimenduaren bitartez heltzen dira 

pentsamendura. 

 

Praktika hori ez da metodologia, ikasmetodoa baizik; ez da itxia, izan ere, 

aldaketak gerta daitezke taldeen ezaugarrien arabera nahiz ume bakoitzaren 

ezaugarrien arabera. Hortaz, espazioaren antolakuntzak garrantzi handia du 

metodoan, eta behar duen arreta eman behar diogu.  

 

Nolakoa izan behar du, bada, psikomotrizitate-gelak? Eskola gehienetan, 

psikomotrizitate-gela bat dago. Eta dagoen espazioa moldatu egin behar izaten 

dugu batzuetan, gela horiek ez direlako egokiak izaten hainbat arrazoi direla-eta: 

espazioaren aldetik mugatuta daudelako, edo materiala oso eskasa delako, edota 

segurtasuna bermatzen ez duten altzariak daudelako, besteak beste. Beste 

batzuetan, aldiz, espazio egokiagoa da gela hori eta umeen ekintzarako lagungarri 

suertatzen da. Jarraian aipatuko dugu psikomotrizitate-saioak zer minimo behar 

dituen, bai espazioari, bai denborari, eta bai materialari dagokionez.  

Espazioa 

Ahal dela, komeni da psikomotrizitate-

gela berariazkoa izatea ikastetxean 

zeregin horretarako eta, beraz, zenbait 

baldintza betetzea umeak nahieran eta 

aske mugi daitezen. Gomendatzen da 

gela argitsua eta segurua izatea, eta 

gelak zein materialak ere erakargarriak 

izatea eta garbi egotea; tenperaturak 

ere egokia izan behar du. 

 

Gelak bi espazio bereiz izan behar ditu:  

¶ Espazio bat mugimendu-adierazkortasunari zuzenduta dago, plazer 

sentsoriomotorrari, alegia. Txoko hori zabala izatea gomendatzen da.  

¶ Bestea txikiagoa da, eta berariazko materiala du. Plastika-ekintzak, ekintza 

grafikoak eta hizkuntza-adierazkortasunaren gaineko ekintzak garatuko dira 

bertan. Espazio hartan, ipuinaren, plastilinaren eta egurraren bidez 

adierazten dute pentsamendua.  

 

Taldea gelan sartu baino lehen, bi espazio horiek antolatuta egongo dira, eta beti 

egongo da material bera haietako bakoitzean; izan ere, umeari ziurtasuna ematen 

dio horrek, eta irudimena eta plazera aurreratzen ditu horrela. 

 

Hiru, lau eta bost urteko umeak aipatutako bi espazioetatik pasatuko dira saioaren 

arabera; beraz, bi aldi egongo dira. Bi urteko umeek, aldiz, irekita izango dituzte bi 

lekuak eta edozein momentutan izango dute batera edo bestera joatea; dena da 

sentsoriomotorra haientzat. 

 

Denbora 

Saioak hiru aldi izango ditu:  

¶ Errituzko sarrera 

Umeei harrera egiten diegu, onartuta sentiarazteko eta gure arteko komunikazioa 

sortzeko. Umeak sartzen direnean, oinetakoak kendu ostean, jolasteko prestatzen 

dira ïnormalean, aldez aurretik eraikitako harresi baten aurrean jartzen diraï. 

Umeei argi esango diegu guztiak onartzen ditugula, bakoitza den bezala, baina ez 

dugula onartuko inork minik ematea ez hartzea.  

 

Hona hemen momentu horretan aipatu beharrekoak: 

- Zein ikasle ez den/diren etorri. 

- Irakasleak gela antolatu duela ïñGela hau zuentzat prestatu dut.òï eta haiei 

laguntzeko dagoela. 

- Zenbait arau, argi eta labur: ñEz minik eman elkarri.ò; ñErrespetatu 

materiala, eta ez eraman txoko batetik bestera.ò  

- Esan umeei saioa nola bukatuko dugun, ziurtasuna ematen die-eta. 

- Aurreko saioari buruz hitz egin: umeren baten aurrerapenak edo taldeko 

oztoporen bat aipa daitezke ïñLehengo egunean salto egiten ikusi 

zintudan.òï. 

 

¶ Mugimendu-adierazkortasunaren aldia 

Saioaren atal honetan, plazer sentsoriomotorra hartzeko eta ziurtasuna 

areagotzeko jolasak egingo dituzte ikasleek. Lehenago esana dugu umeak 

atxikimendu-irudia den pertsonarengandik banantzen ari direla eskolara etortzean. 

Bada, aldi honetako jolasak lagungarri zaizkie banantzea eramangarriagoa egin 

dakien. 

 

Hona hemen ziurtasuna areagotzeko zenbait jolas: 

- Oreka-desoreka jolasak 

- Erortze-jolasak 

- Jauzi-jolasak 

- Bira-jolasak 

- Kulunka-jolasak 

- Ezkutatze-jolasak 

- Harrapatze-jolasak 

- Agertze-desagertze jolasak  

- é 

¶ Errituzko irteera 

Bi urteko umeekin, abestuz buka daiteke saioa, edo plastilinarekin jolastuz, edo 

ipuin bat irakurriz. Adin horretan, kontakizunaren haririk ez duten ipuinak 

erabiltzea gomendatzen da, protokontakizunak, alegia. Adibidez, Émile Jadoul-en 

ipuinak. 

 

Saioa bukatutzat emateko, guztiok elkartuko gara. Ipuina entzuteko momentua da, 

edo abestekoa; edo aproposa baderitzogu, plastilina atera dezakegu. Azkenik, 

agur esango diegu. 

 

Materiala 

¶ Mugimendu-adierazkortasuna lantzekoak: 

Hainbat kolore eta neurritako apar-blokeak ïmaterial oso bihurgarria da, eta 

umeentzat gelako erakargarriena dela esan genezake; gutxienez, bi bloke egon 

behar dute ume bakoitzekoï, koltxoi gogor bat, koltxoi bigun bat, hamaka bat 

(kulunkatzeko), ontzi bat koloretako oihalekin eta beste bat hutsik (agertu-

desagertu, hustu-bete jolasak egiteko), txirrista bat, ispilu bat, oihalezko tunel bat 

(ezkutatzeko), banku bat (salto egiteko), hainbat tamainatako kutxak, pilota txikiak 

(eskuez hartu ahal izateko), pelutxeak... 

 

¶ Plastika-ekintzak, ekintza grafikoak eta hizkuntza-adierazkortasuna 

lantzekoak: 

 Ipuinak, plastilina, zurak, orriak, errotuladoreak... 

 

3.3.2. Irakaslearen jarrera 

Irakasleon jarrerak, iritziak eta baloreek eragina dute ikasleen garapenean. Hala 

bada, bai psikomotrizitate saioetan, bai bestelakoetan ere, irakasleok hainbat 

ahalmen garatu behar ditugu, ingurune erakargarria lortzeko eta umeen garapena 

errazteko ahaleginetan. Ahalmen horiek zerikusia dute harremanekin, 

onarpenarekin, entzutearekin, begiradarekin, konfiantzarekiné 

La psicomotricidad en la escuela (Arnaiz, Pilar; Rabad§n, Marta; Vives, Iolanda) 

liburuan aipatzen da irakasleak jarrerazko printzipio batzuk izan behar dituela. Eta 

nahiz eta nagusiki psikomotrizitate-saiorako izan, gainerako ekintzetan ere aintzat 

hartzekoak dira: 

¶ Entzutea: Gure helburua da beharrezkoak diren baliabideak ematea, 

umeek aurrera egin dezaten, haz daitezen, eta autonomoak izan daitezen. 

Inportantea da inplikatzea, baina umeak zanpatu barik; hau da, kontuan 

izan behar dugu gure desioak ez direla haienak. Ume bakoitzaren premiak 

eta eskabideak asebetetzea da kontua. 

¶ Autoritatea: Eskolan, helduak legearen, segurtasunaren eta ziurtasunaren 

ikurra izan behar du. Helduak arauak ipintzen ditu, bai; hala ere, 

malgutasunez jokatu behar du. Umeak errespetatzen baditu, eurek 

erreferentetzat hartuko dute arian-arian. Eta horrek umeei lagundu egingo 

die euren garapen afektiboan eta fisikoan. 

¶ Enpatia: Beste baten sentimenduak ulertzeko eta haren lekuan jartzeko 

gaitasuna da enpatia; baina gure sentimenduak eta desioak haren 

sentimenduekin nahastu gabe. Umearen jokabidea urrundu egin behar 

dugu gure proiekzio subjektiboetatik.  

¶ Hizkuntza: Helduon hizkuntzak argia eta zehatza izan behar du. Umeei 

euren ekintzei buruz hitz egiten diegunean, garrantzitsua da ez epaitzea: 

ñHau ondo dago; hori txarto dago.ò Gure hitzek umeei informazioa eman 

behar diete euren ekintza zehatzei buruz. Adibidez: ñHiru eskailera-maila 

saltatu dituzu.ò esan, eta ez ñOso ondo igo dituzu hiru eskailera-maila!ò 

Gure esanak objektiboak izango dira; ez ditugu gure nahiak, desioaké 

umeengan islatuko. 

 

Bestalde, begirada oso garrantzitsua da umea jaiotzen denetik. Eta eskolan ere 

maitasunez begiratuko diegu umeei; gure begirada maitasunez beteta egongo da. 

Begiradak ziurtasuna ïpsikikoaï  eta segurtasuna ïfisikoaï emango dizkie; izan 

ere, horrek psikismoa garatzen laguntzen die. Momentu askotan, umeek helduari 

begirada baino ez diote eskatzen: ñAita! Ama! Begira! Begira nola egiten dudan!ò 

Psikomotrizitatearen arloan ere begiradari garrantzia ematen zaio, begirada 

periferikoari, hain zuzen. Helduak saiatu behar du ume guztien gaineko edo 

taldeko begirada ez galtzen. Ez diogu erreparatuko ume jakin baten jolasari, 

horrek taldeko beste umeei begiratzea galaraziko liguke-eta. 

 

Irakaslearen egitekoa 

Zeintzuk dira irakaslearen ïpsikomotrizistarenï zereginak saioan? 

¶ Hizkuntzaren dinamizatzaile izatea. 

¶ Segurtasuna bermatzea. 

¶ Entzutea, eta taldeko beharrak zein banakakoak asetzea. 

¶ Taldeari proposamenak egitea, baita umeei ere ïñSalto egingo al duzu 

gaur?òï. 

¶ Saioa hasi baino lehen ïeta irauten duen bitartean ereï, materiala 

antolatzea. 

¶ Hizkuntza erabiltzea, umeari afektua eta onarpena adierazteko. 

¶ Espazioa antolatzea, plazer sentsoriomotorra hartzeko jolasak bermatzeko. 

¶ Umeen jarrera ezegokiak bideratzea, baita taldekoak ere. 

¶ Umeen ekintzak ulertzea. 

¶ Beharrizana dagoen momentuetan esku hartzea.  

¶ Umeen jolasetan eta ekintzetan autonomia bermatzea. 

 

Ondo legoke irakasleok umeen zenbait jarrera kontuan izatea saioak dirauen 

bitartean, eta protokolo hau betetzea bukaeran. 

 

Irakasleok psikomotrizitate-saioan behatu beharrekoak:  

3.3.3. Parametro psikomotorren fitxa 

Izena: 

Adina: 

Data: 

Taldea: 

OBJEKTUAREKIN DUEN HARREMANA 

- Zer objektu aukeratu du?  
 

- Nola aukeratzen du objektua? 

- Nola manipulatzen du objektua? 

 

- Nolakoa da objektua? Objektuaren ezaugarriak. 

ESPAZIOAREKIN DUEN HARREMANA 

- Non kokatzen du bere burua? 

 

- Nola betetzen du espazioa? 

 

- Nolako jarrera du besteen espazioarekiko? 

HARREMANAK PERTSONEKIN (UMEAK ETA HELDUA) 

- Ba al du harremanik? 

 

- Nor hasten da harremanetan? 

 

- Zeren bidez hasten du harremana? Objektuekin, begiradarekin... 

 

- Nolakoa da harremana helduarekin/irakaslearekin? 

 

- Nolakoa da harremana umeekin? 

 

DENBORAREN EGOKITZAPENA 

- Zenbat diraute haren jolasek / Zenbat denbora ematen du jolas bakoitzarekin? 

 

- Errespetatzen al ditu saioaren arloak? 

 

- Kostatu egiten al zaio saioa bukatzea? 

BERE BURUAREKIKO HARREMANA 

- Nolako mugimenduak egiten ditu? 

 

- Nolakoa du muskuluen tonua? 

 

Informazio zabalagoa izateko, irakurri La psicomotricidad en la escuela eta Los fantasmas 

de acci·n y la pr§ctica psicomotriz 

3.4. Jolas heuristikoa 

Jolas heuristikoa Elinor Goldschmied-ek arautu eta sistematizatu zuen. Umeak 

natural jolasten dira hartan, esperimentatuz eta manipulatuz ezagutzen dute 

mundua. Hori oinarri harturik, jolas heuristikoan aritzeko zer espazio, denbora eta 

material behar diren arautu zuen Goldschmiedek.  

 

Umeek 12 eta 24 hilabete bitartean dituztelarik, inguruan dituzten gauzen 

ezaugarriak zeintzuk diren jakiteko nahia eta premia sentitzen dute. Edozein 

gauza ukitu, dastatu, behatu, sentitu eta entzuteko beharra daukate; izan ere, bost 

zentzumenak erabiliz bereganatzen dituzte gauzen propietateak. Horrela, 

ingurumena ikertu eta euren buruari galderak egiten dizkiote ïhipotesiakï, 

informazioa biltzen dute eta apurka-apurka mundua ezagutzen dute. 

 

Hori guztia kontuan izanda, jolas heuristikoa ekintza sistematizatu moduan egin 

nahi badugu, geure buruari hainbat galdera egingo dizkiogu jolas hori prestatzeko. 

 

3.4.1. Zergatik? 

Zergatik prestatuko dugu jolas heuristikoa gure ikasleentzat? Zehaztu ditzagun 

gure ekintzen helburuak: 

¶ Jolasa baliabide moduan erabiltzea. 

¶ Ingurune fisikoa aztertzea, esperimentatzea eta hipotesiak egitea hainbat 

material manipulatuz. 

¶ Bost zentzumenak erabiltzea ingurameneko informazioa hartu eta 

barneratzeko.   

 

3.4.2. Zer, nola, noiz eta non? 

Eskolan, umeei jolas heuristikoak egiteko lekua, momentua eta objektuak 

eskainiko dizkiegu. Aske jolastuko badira ere, espazioak, denborak eta 

materialek arautuko dute haien jarrera eta jarduera bera; guk aldez aurretik eta 

sistematikoki prestatuko dugu hori dena.  

Jakina, hemen egingo diren proposamenak ez dira itxiak, malguak baizik, lan 

egiten dugun gelaren eta zentroaren arabera moldatzeko; hau da, dauzkagun 

espazioak eta errealitateak dauzkagu, eta horietan egin behar dugu lan.  

 

3.4.3. Noiz? 

Gelaren eta ikasleen arabera erabakiko dugu zenbat saio egingo ditugun. Astean 

saio bat egitea nahikoa litzateke; baina gure ikasleak nolakoan diren, zer 

momentutan dauden edota eskolaz kanpo zer egoeratan diren ere kontuan 

hartuko dugu. Ez da gomendagarria egunero egitea, baliabidea erre egin 

dezakegu-eta. 

 

Saioa ordutegiaren barruan planifikatuko dugu, eta, ahal izanez gero, norbait 

gelara laguntzera datorrenean, taldea bitan banatzeko; 8-10 ume arituko lirateke 

jolas heuristikoan eta gainerakoak beste irakaslearekin geldituko lirateke.  

 

Ordubeteko saioa nahikoa da. Hala ere, ikasleak aspertuko balira, saioa laburtzea 

dago; edo gehiago jolastu nahi balute, luzatzea. Saioa hasi baino lehen, 

irakasleak materialak sailkatuta eta prest izango ditu. Umeak txokora joango dira  

eta aske arituko dira materialekin jolasean, heldua ezertarako sartu gabe ahal dela 

ïsartzekotan, egoera konkretuetan sartuko daï. Ordua betetzeko 15 minuturen 

faltan hasiko gara batzen; irakasleak orduan lagunduko die, jarraibideak emanez. 

 

3.4.4. Zer?  

Hiru material mota beharko ditugu: poltsak, edukiontzia eta objektuak. Poltsak 

objektuak gorde edo batzeko dira; edukiontziak eta bestelako objektuak, jolasteko.  

 

Hainbat materialez eginiko objektuak erabiliko dituzte jolasteko; hori bai, ahal 

izanez gero, hobe da material naturalez eginikoak erabiltzea: zura, kartoia, metala, 

kortxoa, larrua, tela... Material horiez eginiko objektuak etxeetan ohikoak badira 

ere, normalean ez zaizkie umeei jolasteko uzten, gaur egun jostailu komertzialak 

eta plastikoa erabiltzeko ohitura dago-eta.  

Materialak biltzen ditugunean, kontuan izan 15 material mota beharko ditugula; 

bakoitzetik 45-60 ale, denontzat nahikoa edukitzeko eta apurtzen direnean berritu 

ahal izateko.  

 

Materialen lista:  

- Kafeontzien gomak, komuneko eskuila zurezkoak, libragailuak, zurezko 

gortina-uztaiak, bigudiak, kateak, ping-pong pilotak, enkaje-ziriak, fruitu 

gogorren azalak ïkokoa, intxaurrak, gaztainakï, pintzak, erruloak, 

metalezko tapak, ahi-potoak, hari-txirrikak, kortxoak, giltzak, makilatxoak, 

pinaburuak, egurrezko koilarak, kutxa gogorraké 

 

3.4.5. Non eta nola?  

Nola prestatu tokia eta materiala? 

Irakasleon papera pasiboa izango da umeak jolasten ari direnean, baina aldez 

aurretik dena prest eduki behar dugu. Hoberena litzateke eskolan jolas horietarako 

gela edo toki espezifikoa izatea; baina hala izan ezean, gelan bertan egin beharko 

dugu ïpasabidea ere erabil daiteke, zaratatsua ez badaï.  

 

Beste irakasle baten laguntza badugu, talde erdia 

bestelako ekintza bat egitera eraman dezakegu, eta 

alderantziz gero.  

 

Aipatutako materiala prestatzeko, familien laguntza 

beharrezkoa eta ezinbestekoa ere izaten da, 

material ugari behar izaten da-eta. Ohar baten bidez 

eskatuko dizkiegu familiei behar ditugun materialak. Halako ekintzak, izan ere, 

familien gustukoak izaten dira eskolaren parte sentiarazten dituztelako. Atseginez 

gordetzen dituzte etxean materialak, eta umeak  pozarren etortzen dira eskolara 

etxean bildutakoarekin; nolabait, etxearen zatitxo bat ekartzen dute gurera.   

Telazko poltsak beharko ditugu materialak sailkatzeko. Zenbat material, hainbat 

poltsa erabiliko dugu haiek gordetzeko, eta 

materialen irudia eta izena ere ipiniko ditugu 

poltsetan. Halaber, esekitokia beharko dugu 

poltsak gordetzeko; horman eskegita egongo dira 

ïirakaslea iristeko moduanï, beraz, leku askorik 

ere ez dugu beharko gauzak gordeta eta 

antolatuta izateko. 

 

 

Jolas Heuristikoen txokoa osatzen, oharra familientzat   

 

Kaixo, familia:  

Zuen laguntza behar dugu ikasgelan jolas heuristikoen txokoa osatzeko. Jolas 

heuristikoa zer den? Bada, jolas bat da zeinean umeak natural jolasten diren eta 

esperimentatuz eta manipulatuz ezagutzen duten mundua. Adin honetan, umeek 

inguruan dituzten gauzen ezaugarriak zein diren jakiteko nahia eta premia izaten 

dute; edozein gauza ukitu, dastatu, behatu, sentitu eta entzuteko beharra daukate; 

izan ere, bost zentzumenak erabiliz eurenganatzen dituzte gauzen propietateak. 

Hori dela eta, 2 urtekoen gelan jolas heuristikoen txokoa prestatuko dugu, 

jolasaren bitartez laguntzeko esperimentazio natural hori bultzatzen. Eta txoko hori 

hornitzeko, eskatzen dizuegu etxean eskuratu dezakezuen hainbat material 

ekartzeko gure eskolara. Honako hauek, adibidez: kafeontzien gomak, komuneko 

eskuila zurezkoak, libragailuak, zurezko gortina-uztaiak, bigudiak, kateak, ping-

pong pilotak, enkaje-ziriak, pintzak, erruloak, ahi-potoak, metalezko tapak, fruitu 

gogorren azalak ïkokoa, intxaurrak, gaztainakï, giltzak, hari-txirrikak, kortxoak, 

makilatxoak, pinaburuak, egurrezko koilarak, kutxa gogorraké 

 

Ekintza horrekin, helburu hauek lortu nahi ditugu: 

- Eskolaren eta familien arteko harremana sendotzea: umeek txokoa 

eraikitzen parte hartzea. 

- Umeek etxetik gauzak ekartzea gelan erabiltzeko, etxetik hurbilago senti 

daitezen.   

- Jarrera ekologikoa eta kontsumismoaren aurkakoa bultzatzea.  

 

Mesedez, ez erosi ezer. Kontua zera da, botatzeko diren materialak izatea; hori 

bai, egoera onean eta garbi egon daitezela, umeek erabiltzeko dira-eta.  

 

Aldez aurretik, eskerrik asko laguntzeagatik.  

 

Eskolako andereñoak 

 

_________(e)n, ______(e)ko ___________aren  ____(e)an 

 

 

3.4.6. Saio baten garapena 

Materialak eskura ditugula, saioa 

prestatzeko zenbait material 

aukeratuko ditugu; 5 material edo. 

Horretaz gain, garrantzitsua da 

ume bakoitzari 3 pote ematea ïahi-

poteak edo antzekoakï. Hainbat 

eratara sailka ditzakegu materialak: 

lurrean ipini, nahastu gabe, 5 

multzotan (materialak beste 

multzo); edo bestela, zenbat ume, 

hainbat material multzo egin (oraingoan, materialak nahastuta). Eta irakasleok 

jolasean sartuko ez bagara ere, materialak berrantolatzeko aukera izango dugu 

asko zabaldu badira.   

 

Ez da komeni dena ondo antolatuta izan gaberik umeak gelan sartzea. Eta dena 

prest daukagularik, irakasleok bigarren planoan egongo gara; ikasleak  aske ibiliko 

dira gure esku-hartzerik gabe. Saioaren lehenengo fasean, umeek nahieran 

https://sites.google.com/site/2urtekoengelairaler400/home


  

  57 
2 urtekoen gela (https://sites.google.com/site/2urtekoengelairaler400/home) 
 

erabiliko dituzte objektuak: ireki-itxi, sartu-atera, pilatu, kolpatu, zarata egin, ahoan 

sartu, bete-hustu, ontziz aldatu, dorreak eraiki eta botaé Irakaslea, aldiz, 

bideratzailea izango da; umeak jolasean diren bitartean, leku zehatz batean 

jesarriko da, behatzen eta oharrak idazten. Ez du, beraz, jolasean parte hartuko; 

ez ditu umeak estimulatuko; eta gatazka edo arazoren bat sortzen denean baino 

ez du parte hartuko. Esku-hartzea oso zehatza izango da: ez du larregirik hitz 

egingo, ez da haserretuko eta ez ditu umeak zigortuko; beste objektu bat emango 

die lasaitu daitezen, euren arreta bereganatzeko. Gu bertan egoteak lasaitasuna 

eta ziurtasuna ekarriko die ikasleei. 

 

Gure lana pasiboa izango bada ere, oharrak idazten ditugunean honako hauek 

hartu beharko ditugu aintzat, adibidez:  

- Umeak nolako gaitasuna duen arretari eusteko. 

- Ea jolasean parte hartzen duen, iniziatiba duen. 

- Ea eroso dagoen beste umeekin lekua partekatuta; gainerakoak onartzen 

ala baztertzen dituen.  

- Ea jolasean murgilduta dagoen, ala besteei begira.  

- Ea materialekin esperimentatzen duen, ala aspertzen den.  

- Ea materialak jasotzeko orduan parte hartzen duen.  

 

Bigarren fasean, objektuak batu egingo dira. Umeek lurretik objektuak hartu eta, 

irakaslearen laguntzaz, dagozkion poltsan sartuko dituzte. Jarduera horrek 

pentsamendua egituratzen lagunduko die: kategoriak egiten, gauzak sailkatzen, 

arduratsuak izatené lagunduko die. Fase honetan, helduaren laguntza 

ezinbestekoa da; ez dugu gela guk batuko, baina hitz eginez lagunduko diegu 

gauza bakoitza bere lekuan jartzen. Ez dizkiegu galdera irekiak egingo ïadibidez: 

ñNork lagunduko dit batzen?òï, hobe da ume bakoitzari objektu zehatz bat batzeko 

eskatzea ïñZuk batuko al dituzu pintzak?ò edo, ñZu izango al zara pintzen 

arduraduna?òï. 

 

Esan beharra dago ume guztiak ez daudela eboluzio-momentu berean; batzuek 

arin utziko dute jolasa, eta beste batzuek oraindik jolasean jarraitzeko beharra 

izango dute batzeko orduan. Bukatu dutenak baino ez ditugu aterako, besteak ez 

molestatzeko; baina batez ere beste gauza batekin jolasten hasteko aukera 

emango diegu. Jolasean jarraitzeko beharra dutenei, berriz, ahoz esango diegu 

gutxi falta dela batzeko, eta haiek izango direla batzen azkenak; funtsezkoa da 

umeen erritmoak errespetatzea.  

 

Ikasturteak aurrera egin ahala konturatuko gara gero eta ume gutxiagok behar 

dutela jolas mota hori, eta saioak gutxitu egingo ditugu, apurka-apurka, jolasa 

guztiz utzi arte.  

 

Hona hemen bideoak ikusgai:  

https://www.youtube.com/watch?v=rwcs-hJD5K4 

https://www.youtube.com/watch?v=C1oQvd6_rAA 

4. EGOKITZAPEN-GARAIA 

4.1. Egokitzapen-prozesua 
Gure gizarte-sistemak eta bizimoduak behartu egiten gaituzte 0-3 urte bitarteko 

umeak eskolaratzera eta, beraz, amarengandik edo atxikimendu-irudiarengandik 

banantzera. Umeak, bada, gero eta arinago eskolaratzen ditugu; eta momentu 

hori beharrezkoa bada ere, gehienetan ez dator bat umeen garapenarekin. 

Banantzea larrigarria izan daiteke, une eta modu egokian gertatzen ez bada; izan 

ere, ez dugu ahaztu behar umeentzat edozein banantzek dolua dakarrela. 

Familientzat momentu berezia eta garrantzitsua da umeak eskolara eramatekoa, 

aldaketa handiak baitakarzkie, bai umeei, bai familien antolakuntzari. Umeek 

lotura berriak eraikiko dituzte, eta testuinguru berrira egokitu beharko dute. 

Familiek, berriz, ikusminez bizi izaten dituzte aldaketa horiek guztiak. Alde batetik, 

nahi dute umeak ahalik eta ondoen egokitzea egoera berrira; bestetik, espero dute 

eskolako beste pertsonekin ïume eta helduï egingo dituzten harremanak 

onuragarriak izatea. Irakasleontzat ere momentu berezia da, harreman eta lotura 

sendoak garatu behar baititugu ikasleekin. Eskolara datozenean, segurtasun-

erreferentea den pertsona izan behar dugu bertan; hau da, pertsona txeratsua, 

atsegina eta patxadatsua izan beharko dugu umeei segurtasuna transmititzeko. 

Eskolan daudenean, argi izan behar dugu gu garela pertsona txiki horien 

ongizatearen arduradunak. 

 

4.2. Lehenengo harremanak: egokitzapen-

garaia 

Umeak eskolan hasiko dira irailean. Eta aldez aurretik eskola ezagutzen badute, 

irailean bertara heltzen direnean ziurtasun handiagoa sentituko dute, eskola zer 

den jakingo dutelako; hau da, leku fisikoa ezagutuko dute. Hortaz, ekainean 

egokitzapena egiteak abantailak dakartza guztiontzat ïume, familia eta 

irakasleontzatï. Umeei iraileko egoera aurreratzen laguntzen die, hau da, irailean 

nora joango diren eta norekin egongo diren. Horregatik, aproposa litzateke 

ekainean ume berriak talde txikitan antolatzea, egokitzapena hasteko. 

 

4.2.1. Barne-antolakuntza 

Egoera horri aurre egiteko, ezinbestekoa da ikastetxearen barne-antolakuntza 

prest izatea: 

¶ Irailean eskolan lehenengoz hasi behar duten umeak talde txikitan 

banatuko ditugu; 4-5 ume euren familiako batekin ïhobe da senitarteko bat 

etortzea bakarrik, jende gehiegi egon ez dadinï. 

¶ Irakasleek harrera egingo diete jolastokian; familiekin hitz egingo dute, 

familiek euren artean hitz egingo dute, ume berriek eskolako beste umeak 

(nagusiagoak) jolasten ikusiko dituzteé 

¶ Gero, hurrengo urtean egokituko zaien ikasgelan sartuko dira, baina urte 

bat nagusiago diren umeekin ïikasturte horretan, bi urtekoen gelakoakï. 

Horrekin lortu nahi dugu, bai umeek, bai gurasoek talde baten dinamika 

normalizatua ikustea, ziurtasuna emango dielakoan.  

¶ Zenbat denbora egongo diren eta ordutegia ere antolatuko ditugu:  

- Ordu eta laurden, edo ordu eta erdi asko jota. 

- Hiruzpalau egunetan gonbidatuko ditugu. 

- Atsedenaldiaren orduan etorriko dira, eta ez dira zuzenean gelan 

sartuko. Beraz, ordu erdi egongo dira jolastokian eta, gero, gelan 

sartuko dira familiekin. Beste ordu erdi inguru egongo dira gelan. 

Umeen jokabidearen arabera, tutoreak eta gurasoek erabaki 

dezakete denbora hori luzatu edo laburtu. 

¶ Laguntza beharko da ume eta familia berriak sartzen direnerako, bai  

atsedenaldian, eta bai eskola-saioetan; beraz, ordutegiak antolatu beharko 

ditugu.  

 

Egokitzapena horrela antolatzeak dituen abantailak  

Eskolara lehenengoz joango diren umeentzat: 

¶ Jakin egingo dute nora joango diren udako oporraldia bukatutakoan; eta 

irailean, eskolan luzaroan daudenean, espazioa ez zaie arrotza egingo. 

Horrez gain, irakaslea irudikatuko dute euren buruan ïagian ez da euren 

tutorea izango, baina jakingo dute zer denï. 

¶ Eskolara egokituta dauden umeak ezagutuko dituzte, giro normalizatuan, 

eta horrek ziurtasuna emango die.  

¶ Taldeak txikiak izango dira-eta, irakasleak hobeto hartuko ditu ikasleak. 

¶ Irakaslea familiakoekin harremanetan ikusita, umeak ziurrago sentituko 

dira, nolabait, konplizitatea dagoela igarriko baitute. 

 

Familientzat: 

¶ Umeentzat lagungarria bada, familiak lasaiago egongo dira. Eta familiak 

lasai badaude, umeak lasaiago egongo dira; feedbacka egongo da. Izan 

ere, helduen egoera emozionalak umeengan islatzen dira.  

¶ Familiek talde eratua ikusiko dute; jolasean, korroané  

¶ Aldez aurretik ezagutuko dituzte beste familia batzuk. Horrek aukera 

emango die euren sentimenduak, esperientziaké besteekin partekatzeko.  

¶ Irakasleokin hitz egitea errazagoa eta naturalagoa izango da, familia gutxi 

izango dira-eta. 

 

Irakasleontzat: 

¶ Ume berriak gutxika etorriko direnez eta, gainera, eskolako dinamikari 

egokituta dagoen talde batean sartuko direnez, errazagoa izango da 

umeekin eta familiekin komunikatzea.  

¶ Aukera ona da umeek familiarekin nolako harremana duten jabetzeko.  

¶ Irailean lasaiago etorriko dira umeak, beraz, egokitzapena erosoagoa 

izango da. 

 

4.2.2. Egokitzapenaren antolamendua irailean 

Ekainean eskola ezagutu zutenez, ikasleek badakite nora datozen; dena dela, 

kasu batzuetan irakaslea ezaguna izango dute, eta beste batzuetan ezezaguna. 

Egokitzapenaren eredu sistematizatua aurkeztuko diegu irakasleei: egokitzapen-

garaiak lau aste iraun ohi du; ume batzuk arin egokitzen dira, baina zenbait 

kasutan egokitzapena luzatu beharra izaten da. Hau da, ume batzuek bizpahiru 

hilabete edo gehiago behar izaten dituzte lotura berriak garatzeko, eta hori zeharo 

naturala da. Hortaz, ume bakoitzak behar duen denbora errespetatu egin behar 

dugu, haren garapen-erritmoarekin zerikusi zuzena du-eta.  

 

Egokitzapen-garaiko antolakuntza sistematizatua (eredua) 

Lehenengo astea 

Bi txanda egingo ditugu. Gehienez, ordu bat egongo dira eskolan, eta 8-10 ume 

etorriko dira txanda bakoitzean euren familiakoekin. Familiakoen kopurua ez dugu 

mugatuko.  

 

Bigarren astea  

Ikasleen kopurua aurreko astekoaren berdina izango da, bi txanda egingo ditugu, 

eta ordu eta erdi egongo dira eskolan. Familiakoekin etorriko dira, eta umearen 

arabera, familiakoak pasabidean geldituko dira; familiakoen eta irakasleon artean 

erabakiko dugu zer egin, betiere umearen garapenari erreparatuta. Nolanahi ere, 

ikasgelako atea zabalik izango dugu umeek senitartekoak pasabidean daudela 

ikus dezaten. 

 

Hirugarren astea 

Txanda eta talde bakarrean hartuko ditugu ikasle guztiak, eta bi orduan egongo 

gara haiekin. Jolastokian bilduko gara ikasleen familiakoekin, harrera egiteko; 

umeek libre jolasteko aukera izango dute, eta helduok bat-bateko harremana 

izateko aukera aproposagoa izango dugu. Dena dela, jolastokian ez gara luzaroan 

egongo (20 minutu). Gero, eskola barrura joango gara, pasabidera. Ume batzuk 

zuzenean izango dira gai ikasgelan sartzeko, eurak bakarrik; beste batzuek, aldiz, 

familiakoekin sartu beharko dute. Egoera horiek aproposak dira ohartzeko nola 

aldentzen den ume bakoitza bere atxikimendu-irudi(ar)engandik. Zabalik utziko 

dugu atea, ume batzuek familiakoak ikusteko premia izango dute-eta oraindik ere. 

Beharrizan hori ez duten umeen familiakoei, berriz, joan daitezkeela esango 

diegu. Halere, kontuan izan behar dugu atxikimendu-irudiak umeak berak baino 

egokitzapen luzeagoa behar izaten duela batzuetan, eta denbora behar duela  

umearengandik banandu ahal izateko. Beraz, horrelako egoerak ere errespetatu 

egingo ditugu, atxikimendu-irudiak ondo egon behar baitu umea ondo egon dadin. 

Laugarren astea 

Ikasle talde osoa egongo da batera, goiz osoan. Sartzeko ordutegia malgua 

izango da (30 minutu), betiere suposatuta ikasleak gai izango direla atxikimendu-

irudia kanpoan uzteko. Jakina, gertatuko balitz oraindik ere umeren batek 

atxikimendu-irudia hurbil behar izatea, familiakoei pasabidean geratzeko esango 

diegu. 

 

Bosgarren astea 

Talde osoa egongo da batera, jardunaldi osoan, eta jantokia hasiko da. Baina 

oraindik ere umeek hala behar balute, ordutegi malgua egiteko aukera emango 

diegu familiei. 

 

4.3. Familiekiko harremana  

Egokitzapen-garaia emozionalki gogorra da ume, familia eta irakasleontzat. Eta 

eskolaren helburuen artean denez egokitzapen-garaia modu egokian antolatzea, 

alde batetik, eremu batzuk sistematikoki antolatuko ditugu; eta bestetik, 

malgutasunez jokatuko dugu, ume eta familia bakoitzari erantzun egokiak 

emateko. Oreka aurkitzea ez da erraza ordea. 

 

EAEko eskola gehienetan, uda aurretik egiten da lehenengo batzarra, ikasturtea 

hasi baino lehen. Batzar hori familia berri guztiekin batera egiten da, informazioa 

hartzeko nahiz emateko: eskolara ekarri beharrekoak , informazio-fitxa, egutegia, 

ordutegia, eskolako funtzionamendua, egokitzapen-garaiaren nondik norakoak, 

familiei zuzendutako galdetegiaé Informazio orokorra eta sistematikoa, alegia. 

Komeni izango litzateke batzar horretan umeen garapenarekin zerikusia duen 

informazioa ere ematea, zertarako eta gertatuko diren hainbat egoerari aurre 

hartzeko: atxikimendu-prozesua, haginka egiteak, negarrak, trantsizio-objektua, 

kasketaldiaké Horrela, familiek udan jarrera edo gertaera ugari aurreratzeko 

modua izango lukete. 

 

Ikasturtea hasita, berriz ere batzarra egin ohi da familia guztiekin, egokitzapen-

garaia amaitu ostean. Oraingoan, gurasoei eskolan erabiltzen den metodologiari 

buruzko informazioa emango zaie: taldeak nola banatu diren, zer irakaslerekin 

egingo duten lan, zeintzuk diren espazioak, dinamikaké 

 

Bestalde, banakako batzarrak urtarriletik aurrera egin ohi diren arren, komeni da 

lehenengo hiruhilekoan egitea, ahalik eta arinen. Baina egokitzapen-garaia 

bereziki gogorra da irakasleontzat ere, momentu hori prestatzen ematen baitugu 

daukagun denbora; hortaz, ez dugu izaten asti handirik banakako batzarrak 

prestatu eta gauzatzeko. Hala bada, egokitzapen-garaia amaitu arte itxarotea 

komeni da umeak eta familiak ezagutzeko, banakako batzarrak egin eta 

lehenengo elkarrizketa izateko familia bakoitzarekin, orduan ibiliko baikara denok 

erosoago eta lasaiago.  

 

4.3.1. Batzar orokorra 

Iraileko batzar orokorrean, eskola barruan egiten dugun lanari buruzko informazio 

zehatza eman behar zaie familiei, hau da, metodologiaren gainekoa.  Familien 

arreta erakartzeko ïeta euren burua hobeto koka dezatenï, egokia izan ohi da 

baliabide digitalak erabiltzea; lagungarria izango da, bada, pantailan Power Point 

aurkezpena ipintzea. Ez dugu ahaztu behar familientzat ere gogorra dela 

egokitzapen-garaia, alde batetik, badakitelako euren seme-alabak momentu latza 

pasatzen ari direla, eta, bestetik, ez dakitelako eskolan zer gertatzen ari den. 

Lagungarria izaten da, halaber, aurkezpenaren amaieran umeen argazkiak 

erakustea familiei, gela barruko errealitatea ezagut dezaten eta erosoago nahiz 

lasaiago senti daitezen. 

 

Batzarrean puntu hauek landuko dira:  

¶ Aurkezpena 

¶ Egokitzapena: nola dauden umeak 

¶ Ordutegia 

¶ Landuko ditugun esperientziak;  kontuan izango ditu: 

- Zentzumen-estimulazioa 

- Garapen psikomotorra 

- Hizkuntzaren estimulazioa 

¶ 2 urteko umeen garapena  

¶ Helburuak 

¶ Espazioaren antolakuntza 

¶ Eskolako informazio orokorra 

 

4.3.2. Bakarkako elkarrizketa  

Oso garrantzitsua da familiekin egiten den lehenengo bakarkako bilera, bi mundu 

elkartuko baitira: familia eta eskola. Umeen giza eremua zabaldu egingo da, 

familiek euren seme-alaben heziketa beste pertsona batzuekin partekatuko dute, 

eta irakasleok erronka berria izango dugu.  

 

Lehenengo elkarrizketa prestatzerakoan, zenbait kontu hartu beharko ditugu 

aintzat:  

¶ Giro atsegina eta komunikaziorako egokia izan dadin saiatuko gara; 

informazioa eman eta jaso ere egin behar dugu. 

¶ Garrantzitsua da gidoi bat prestatzea eman eta jaso beharreko 

informazioaz, haria ez galtzeko. 

¶ Gidoia ez dadila oso zorrotza izan, familiei hitz egiteko aukera eman behar 

zaie-eta.  

¶ Informazio-kopurua doitu egingo dugu, bestela informazio gehiegi emateko 

arriskua dago, edo gutxi eta presaz ematekoa. 

 

Emango dugun informazio guztia subjektiboa da; gurea, hain zuzen, eta esaten 

dugun moduaren arabera mingarria izan daiteke. Horregatik, komeni da mota 

honetako esamoldeak erabiltzea: gure iritziz, guk uste dugué Eta, beraz, 

baieztapen kategorikoak ekiditea komeni da, etiketak, alegia: ñZure semea/alaba 

oso mugitua da.ò. Era berean, familiek informazio asko daukate guri emateko; 

beraz, inkesta bat ematea lagungarria da, umeen eta familien inguruko 

informazioa biltzeko.  

 

Bukatzeko, esango dugu elkarrizketako komunikazio-estiloak profesionaltasuna 

eta gizatasuna elkartzen dituen estiloa izan behar duela. Izan ere, ziurtasun-oinarri 

bat finkatu behar dugu familiaren eta gure artean, horren gainean eraikitzeko 

umearen ongizatea babestuko duen harremana. 

Hona hemen ikasturte-hasierako galdetegi-eredua:  

 

Kaixo, familia:  

Honekin batera doakizuen galdetegiaren helburua hauxe da: batetik, irakasleok 

zuen semea/alaba hobeto ezagutzea; bestetik, familia bakoitzaren egoeraren 

berri izatea; azkenik, jakitea zer itxaropen duzuen zuen semearen/alabaren 

irakaskuntza-ikaskuntza prozesuaz. 

Hala bada, galdetegia bete eta irakasleari emateko eskatzen dizuegu. Eskerrik 

asko zuen laguntzagatik. 

 

HHko 2 urtekoen gelako irakasleak 

 

1. UMEAREN DATUAK 

Izena: 

Jaiotze-data: 

Jaiotze-lekua: 

2. FAMILIAREN DATUAK 

AMA AITA LEGEZKO TUTOREA 

Izena: 

 

Izena:  Izena: 

Jaiotze-data: 

 

Jaiotze-data:  Jaiotze-data: 

Nazionalitatea: 

 

 Nazionalitatea:  Nazionalitatea: 

Ikasketak: 

 

Ikasketak:  Ikasketak: 

Lanbidea: 

 

Lanbidea: Lanbidea: 

Hizkuntza: 

 

Hizkuntza: Hizkuntza: 

Telefonoa: Telefonoa: Telefonoa: 

Ba al du umeak neba-arrebarik? 

Zenbatgarrena da umea? 

Nolakoa da neba-arreben arteko harremana? 

3. LOA 

Zer ordutan oheratzen da, eta zer ordutan jaikitzen eskolara joateko? 

Zenbat ordu egiten du lo? 

Arin eta erraz lokartzen al da? 

Nolakoa da lokartzeko garaia?  

Erabiltzen al du objekturik lokartzeko orduan? 

Esnatzen al da gauez? Zenbat aldiz, gutxi gorabehera? 

Bakarrik egiten al du lo? 

Ba al du amesgaiztorik? 

4. OSASUNAREN ARLOA 

Izan al zen arazorik haurdunaldian? Zer motatakoak? 

Izan al zen arazorik erditzean? 

Nolakoa da umearen osasuna? 

Sarri askotan gaixotzen al da? 

Ospitalizatu al dute inoiz? 

Ba al du gaixotasun kronikoren bat? (alergiak, asma...) Izanez gero, noiz agertu 

ziren lehenengo sintomak? 

5. HEZIKETA 

Norekin pasatzen du denbora gehien? 

Nork hezten du? 

6. HIZKUNTZA 

Zer hizkuntzatan hitz egiten dio amak umeari? 

Zer hizkuntzatan hitz egiten dio aitak umeari? 

Zer hizkuntzatan hitz egiten dio legezko tutoreak umeari? 

Zein da etxean gehien erabiltzen duzuen hizkuntza? 

Etxean bi hizkuntza edo gehiago erabiltzen badira, zein da umeak gehien 

erabiltzen duena?  

Ulertzen al du esaten zaiona? 

Nola komunikatzen da? Keinuen bidez, hitzen bidez edota beste moduren 

batean? 

7. UMEAREN GARAPEN MOTORRA 

Ibili al zen narras? Zer adinekin hasi zen? 

Ibili al zen katamarka? Zer adinekin hasi zen? 

Nola ibiltzen zen katamarka? 

Zenbat hilabeterekin hasi zen oinez ibiltzen? 

8. ELIKADURA 

Zer hartu zuen: titia, biberoia ala biak? 

Zenbat hilabetetara arte egon zen titia hartzen? 

Nork hartu zuen umeari titia kentzeko erabakia? 

Zer adinekin hasi zen solidoak jaten? 

Nolakoa izan zen esperientzia? 

Nork ematen dio jaten normalean? 

Bakarrik jaten al du? 

Behartzen al duzue jatera? 

Zer egiten du gehiagorik jan nahi ez duenean? 

Disfrutatzen al du janariarekin? 

Zer jaki ditu gustukoen? 

9. HIGIENEA 

Erabiltzen al du pixoihalik? 

Zenbat hilabeterekin kendu zenioten? 

Nork hartu zuen erabakia? 

Nolakoa izan zen esperientzia? 

10. BIZITZA SOZIALA 

Zer jostailu ditu gustukoen? 

Bakarrik ala beste batekin jolasten da etxean? 

Saiatzen al da kalean beste ume batzuekin harremanak egiten? 

Norekin egotea du nahiago, umeekin ala helduekin? 

Izaten al du kasketarik? 

Zergatik sortzen dira normalean?  

Nola konpontzen dira? 

Nola adierazten ditu haserrea, tristura, poza eta beldurra?  

Zer adinekin utzi zenuten umea beste pertsona baten zaintzapean? 

Nola hartu zuen umeak? 

Egon al dira inoiz gurasoak/tutoreak etxetik kanpo luzaroan?   

Nolakoa izan zen esperientzia umearentzat? 

Ba al du trantsizio-objekturik? 

Zer egoeratan erabiltzen du? 

Nolako jarrera du pertsona eta espazio berriekiko? 

11. BESTELAKOAK 

Zer itxaropen duzue umearen irakaskuntza-ikaskuntza prozesuaz? 

Eskertuko genizueke umeari buruzko  informazio lagungarria ematea, 

baliagarria izan dakigun bai eskolaratze-prozesua eta bai atxikimendu-

irudiarengandiko banantzea ere ahalik eta egokien egiteko.  

Irakasleok eskura izan behar dugu informazio-fitxa. Familiak eskolara lehen aldiz 

datozenean bildu beharrekoa:  

 

 

 

 

 

 

 

 

 

 

 

 

 

 

 

4.4. Irakaslearen jarrera egokitzapen-garaian 

Irakasleontzat ere ez da batere erraza izaten egokitzapen-garaia, hainbat 

zailtasuni egin behar baitiegu aurre: umeen kopuruari ïume asko daude, eta 

irakasle gutxiï, umeen eta familien beharrei edota irakasle-laguntzailea ez 

izateari, besteak beste. Guztiarekin ere, egokitzapen-garaian irakasleok zenbait 

alderdi kontuan izan eta bermatu behar ditugu. 

 

Egokitzapen-garaia momentu aproposa izan ohi da umeak behatzeko: 

¶ Behatzekoak: beste umeekin, objektuekin eta atxikimendu-irudiarekin 

dituzten harremanak. 

INFORMAZIO-FITXA 

Izena: _______________________________________________________ 

Abizenak: ___________________________________________________ 

Jaiotze-data: ________________________________________________ 

Helbidea: ____________________________________________________ 

Telefonoak, behar denean harremanetan jartzeko:  

 

Osasun-arazoak: _________________________________________________________________ 

Elikadura-arazoak, alergiak, intolerantziak: ______________________________________ 

Bestelakoak:______________________________________________________________________ 

 Ama _______________ Lana _____________ 

Aita  _______________ Lana _____________ 

________________________________________ 

Beste senitartekoren bat ___________ 

______________________________________ 

______________________________________ 

¶ Behaketak bi espaziotan egin daitezke: ikasgelan eta jolastokian. Ume 

batzuk lasai eta pozik aritzen dira ikasgelan, espazioa mugatuta dagoelako 

eta jarduera zuzenduak egiten direlako; jolastokian, aldiz, larrimina 

sentitzen dute, negar egiten dute, erreprimitu egiten dira edota noraezean 

ibili ohi dira. Horrek adierazten digu ume horiek oraindik ez daudela 

eskolara egokituta, eta halakoetan gomendagarria izaten da ikasleekin 

jolasak egitea edota haiekiko hurbiltasuna areagotzea.  

¶ Umeen eboluzio-prozesuak ezagutzea ezinbestekoa da; izan ere, horrexek 

lagunduko digu helduok barneratuta ditugun zenbait topiko baztertzen eta 

umeak gehiago errespetatzen. Adibidez, barneratuta dugu umeek 

independenteak izan behar dutela jaiotzen direnetik; baina umeek 

lehenengo urteetan duten dependentzia hori naturala dute, eta beharrezkoa 

ere bai, hazteko. Horregatik, mendekotasun hori errespetatu egin behar 

dugu, eta ikasleak ez ditugu ekintzak egitera derrigortu behar, prozesuak 

aurreratzea ez baita egokia pertsonaren garapen fisiko eta psikikorako. 

¶ Umeei ziurtasuna ematen die irakaslea eta atxikimendu-irudia 

harremanetan ikusteak; sarri askotan zer esaten duten ulertzen ez badute 

ere, tonu emozionala nabaritu egiten dute. Hortaz, eskolan sartzeko edo 

bertatik irteteko momentuak aprobetxa daitezke gurasoekin hitz egiteko, 

umea bertan dagoelarik. 

¶ Gurasoekiko komunikazioa ezinbestekoa da. Irakasleok gurasoei jakinarazi 

egin behar diegu nola ikusten ditugun euren seme-alabak, egokitzapen-

garaian zein ikasturtearen beste momentu batzuetan. Eta informazioak 

lagungarria izan behar du, hau da, ez die gurasoei inola ere larritasunik 

eragin behar; ematen dizkiegun informazio guztiak ahalik eta positiboenak 

izango dira, eta, arazoak egonez gero, irtenbideak proposatuko dizkiegu 

umeek aurrera egin dezaten. Atxikimendu-irudiarengandik banandu berritan 

larrimina sentitzen dute; negar egiten dute, kasketa hartzen duteé oraindik 

ez direlako gai atxikimendu-irudia gogoratzeko begi-bistan ez dagoelarik: 

Objektuaren iraunkortasuna  

¶ Trantsizio-objektua eskolara eramateak umeei lagundu egin diezaieke 

egokitzapena hobeto eramaten ïmantatxoak, txupeteak, panpinak, eta abar 

izan daitezke trantsizio-objektuï. Eta ume batzuek 2 urtekoen gelara 

etortzen direnean trantsizio-objektua ekartzen baitute, kontuan izan behar 

dugu objektu hori umeen parte dela, gehien maite dutenaren irudia, euren 

familia. Lasaiago daude eskolan euren objektua manipula eta erabil 

badezakete. Hortaz, ez diegu objektua kenduko. 

¶ Banantzearen larrimina gutxitzeko, argazki-albuma erabil daiteke. 

¶ Gomendatzen da gurasoei aukera ematea eskolan sartzeko unea patxadaz 

egiteko ïsarrera malguaï. Hau da, senideek denbora izango dute umeak 

ikasgelan lasai sartzeko, banantzearen larritasuna gutxitzearren. Batzuetan 

ez zaigunez gustatzen gurasoak ikasgelan sartzea, arin joateko joera izaten 

dute, umeak negar batean utzita. Baina ez da komeni eskola eta etxea 

banantzerik; elkarrekin lan egin behar dugu umeen ongizaterako, bi 

testuinguruak ildo beretik joateak abantailak baino ez dakartza-eta.  

¶ Sarrera malgua erabil dezakegu, bada, umeen ongizaterako: umeei 

laguntzeko berokia eranzten eta amantala janzten, ikasgela erakusteko, 

hitz egitekoé Halla edo ikasgelako sarrera  prestatuko dugu horretarako. 

¶ Ipuinen bidez, umeek euren nahiak eta beldurrak hobeto ulertzen dituzte. 

Beraz, kontuan hartuta badirela zenbait ipuin-liburu atxikimendu-irudiaren 

galera ulertzen laguntzeko, gomendatzen da egokitzapen-garaian umeei 

haietarikoak irakurtzea. 

4.4.1. Egokitzapen-garaian behaketa egiteko zenbait jarraibide  

 

Izena: 

Adina: 

Data: 

Taldea: 

 

Zer behatu atxikimendu-irudiarekin ïsenitartekoaï ikasgelan bertan daudenean? 

- Nola dago atxikimendu-irudia? (lasai, urduri, kezkatuta...) 

- Nolakoa da atxikimendu-irudiak umearekin duen harremana? (babestekoa, 

arreta gehiegi edo gutxi egiten dio...) 

- Nolakoa da umeak atxikimendu-irudiarekin duen harremana? (luzaroan 

dago haren ondoan, negarrez ari daé) 

 

Zer behatu atxikimendu-irudia ïsenitartekoaï joan eta umea bakarrik geratzen 

denean? 

- Atxikimendu-irudia joaten denean, nolakoa da umearen jarrera? (pozik 

geratzen da, negarrez, etsita...) 

- Atxikimendu-irudia bila datorkionean, nolakoa da umearen jarrera? (onartu 

egiten du, haserretu egiten da...) 

- Nolakoa da objektuekiko harremana? (Zer objektu aukeratzen du?  Objektu 

bera hartzen al du beti? Bat baino gehiago hartzen al du? Nola 

manipulatzen du?...) 

- Non kokatzen da espazioan? Zer txokotan?  

- Ikasgelan hara eta hona dabil ala beti dago leku berean? 

- Nolako harremanak ditu beste umeekin? (patxadatsuak, oldarkorrak...) 

- Nolako harremanak ditu irakasleekin? (babesa onartzen du, haien arreta 

behar du...) 

- Zerbait gertatzen zaionean, nola konpontzen da? (bera bakarrik, 

nagusiaren laguntzarekin...) 

- Jostailuak edo objektuak eramaten al ditu etxetik eskolara eta eskolatik 

etxera?  

- Zer egoeratan sentitzen du larrimina? 

Familiakoei galdetzeko beste batzuk:  

- Hitz egiten al du eskolari buruz? 

- Zer kontatzen du eskolari buruz? 

- Onartzen al du besteok berari eskolari buruz galdetzea eta hitz egitea? 

- Atzerapausoak egon al dira: loaldian, janariarekin...? 

 

4.4.2.  Umeak egokituta egon daitezkeela adierazten duten 

ezaugarriak 

Ume bakoitzak bere egokitzapen-prozesua du, erritmoak ezberdinak dira; batzuk 

lehenago moldatzen dira egoera berrira eta beste batzuk, geroago. Baina nola 

jakin dezakegu umeak egokitu diren ala ez? Hona hemen kontuan izateko zenbait 

ezaugarri: 

¶ Eskolara heldu eta atxikimendu-irudiarengandik banandutakoan, umeek 

negarrik ez egitea edo larriminik ez agertzea; gai izatea atxikimendu-irudia 

sufrimendu gabe agurtzeko; alegia, ziurtasuna sentitzea. Negarrari uzte 

hutsak, ordea, ez du esan nahi umeak egokituta daudenik.  

¶ Inhibiziorik ez egotea jolasean; umeak gai izatea jolasez aldatzeko, 

ikasgelan edo jolastokian aske mugitzeko, irakaslearengandik aldentzeko 

eta ingurunea lasai esploratzeko. 

¶ Beste pertsona batzuen presentzia ïume zein helduï onartzea.  

 

Umeak egokituta daudela pentsatzeko, ezaugarri horiek iraun egin behar dute, 

bestela sasi-egokitzapena izango bailitzateke. Adibidez, gaixoaldi baten ostean 

edota oporren bueltan umeak berriro negarrez edo larriminez etortzeak adierazten 

du sasi-egokituta daudela. 

4.5. Familientzat informazio interesgarria 

4.5.1. Zer jakin behar dute gurasoek seme-alabak 

eskolara hastean? 

Umeentzat ez da erraza atxikimendu-irudiarengandik banantzea. Baina umeak 

eskolara hasten direnean, atxikimendu-irudiarengandik aldendu egin behar dute 

eta irakaslearekin lotura berria garatu. Betiere irakaslearekin lotura sendoa eta 

ziurra sortzeak eskolara zoriontsuago joaten laguntzen die umeei. Eta lotura berri 

hori sendoa eta ziurra izan dadin, gurasoek  ere erantzukizuna dute. 

 

Ekaineko bilera orokorrean, zenbait aholku jakinaraziko dizkiegu gurasoei 

egokitzapen-garaian eta ikasturte osoan ere aintzat har ditzaten. 

¶ Atxikimendu-irudiarekin lotura sendoa dutenean, umeak gai dira espazioa 

esploratzeko edota irakasleekin zein ikasgelako gainerako umeekin 

lehenengo harremanak izateko. Hori guztia lagungarria izan daiteke umeak 

eskolan gero eta pozago eta ziurrago senti daitezen, eta banantzea oso 

mingarria egin ez dakien. Hori dela eta, egokia da umeek ziurtasun-

erreferente batekin egitea egokitzapena: amarekin, aitarekin, aitita-

amamekin... 

¶ Umeei era baikorrean hitz egin behar diegu eskolaren gainean. Gure 

gizartean, ordea, ohikoa da hauen gisako mehatxuzko esaldiak entzutea 

eskolari buruz: ñIkusiko duzu eskolanéò, ñTxarto portatzen bazara, zure 

irakaslearekin hitz egingo dut.ò, eta abar. Horrelako mehatxuek ez dute 

umeen eta irakaslearen arteko atxikimendu ziurra bermatzen, umeek 

beldurrak baino ez baitituzte garatzen horrelakoak entzunda. 

¶ Ekainean, lehenengo harremana izango dute, bai eskolarekin, bai 

lagunkideekin. Hala ere, ez da nahikoa izango gelakideak ezagutzeko. Hori 

dela eta, ondo legoke eskolako lagunkideekin biltzea udan, zeren eskolako 

umeak ezagunak izateak ziurtasuna ekar baitiezaieke.  

¶ Umeen garapenaren gainean egoteak lagundu egingo digu euren 

beharrizanak hobeto ulertzen. Beraz, gurasoei azaldu egin behar zaie zer 

den objektuaren iraunkortasuna, umearen ezaugarri garrantzitsua da-eta 

adin horretan.  

¶ Alde batetik, atxikimendu-irudia joandakoan umeek negar egitea normal eta 

naturaltzat hartu behar dute senitartekoek, batez ere lehenengo egunetan; 

zeren atxikimendua ziurra izanez gero, negarra erantzunik ohikoena baita 

haiek aldendutakoan. Bestetik, ume batzuek ez dute negarrik egiten, baina 

horrek ez du esan nahi larriminik ez dagoenik, zenbaitetan beste egoera 

batzuen bidez islatzen baita larrimina: sarri askotan gaixotzen dira, 

larrimina somatizatzen dute, kasketak hartzen dituzte... Gurasoek adi egon 

behar dute erreakzio horien kontura, arrasto egokia eman dezakete-eta 

seme-alaben egoeraren gainean. 

¶ Gomendatzen da irakaslea jakinaren gainean jartzea umeen bizitzan 

aldaketa esanguratsuren bat gertatuz gero (neba-arrebaren bat jaiotzea, 

senitartekoren bat hiltzeaé), izan ere, egoera horiek guztiek eragina dute 

umeengan, eta eskolatze-prozesuan atzerapausoak sor ditzakete. 

¶ Umeak larritu egiten dira atxikimendu-irudiak eskolan uzten dituenean; 

larrimina gutxitzeko, lagungarria izan ohi da esatea nor etorriko den euren  

bila ïegoera aurreratzeaï. 

¶ Etxera joateko orduan, puntualtasuna oso garrantzitsua da. Atxikimendu-

irudia zain egotea beharrezkoa da umeentzat, espero baitute hura han 

egotea. Ez dagoenean, aldiz, abandonatuta senti daitezke. 

¶ Gurasoek egunero hartu behar dute patxadaz seme-alabak eskolan 

sartzeko unea. Umea lasai dagoela sumatzen dutenean alde egingo dute. 

Hortaz, oso inportantea da gurasoek umeei dramatismorik gabe eta 

ziurtasunez esatea noiz alde egingo duten eta, noski, haien bila itzuliko 

direla: ñOrain, amatxo ogia erostera joango da; gero etorriko naiz zure bila, 

etxera bazkaltzera eramateko.ò Sarritan, ordea, umeei ezer esan gabe 

joaten dira helduak. Eta hori ez da batere egokia, ziurtasunik eza eta 

larritasuna baino ez dute-eta sentitzen umeek. 

¶ Umeek eskatzen badute edo gurasoek aproposa ikusten badute, eskolara 

trantsizio-objektua ekar dezakete.  

¶ Ekaineko bileran, gurasoei eskatzen zaie argazki-albuma ekartzeko. Eta 

horrek zenbait helburu ditu: 

ï Atxikimendu-irudiarengandik banantzeko larritasuna gutxitzea. 

ï Etxeko gauza bat eskolara ekartzea (jabetza). 

ï Senitartekoekin egitea ezinbestekoa da. Prozesua garrantzitsua 

da albumari esanahia emango diolako; argazkiak aukeratzea, 

inprimatzea, itsastea eta argazkien inguruan hitz egiteaé Haien 

familiaren maitasuna albumean egongo da. 

¶ Ipuinen bidez, umeek euren nahiak eta 

beldurrak hobeto ulertzen dituzte. Beraz, 

atxikimendu-irudia galtzeak umeei nola 

eragiten dien ulertzen laguntzeko zenbait 

liburu gomenda diezazkiekegu.  

¶ Ipuinekin gertatzen den moduan, umeek 

euren bizipenak hobeto uler ditzakete 

jolasaren bidez ere. Hala bada, eskolara 

hasten direnean, atxikimendu-irudia 

galtzearekin loturiko jolasetan jolastu 

beharko lukete, galera hori hobeto eraman ahal izateko. Adibidez, agertze-

desagertze jolasak egin daitezke; edo ku-ku, ezkutaketan... 

¶ Adin horretako umeen jarrera ehuneko ehunean ulertzea oso zaila bada 

ere, gomendatzen da jardunaldiaren amaieran nola sentitu diren galdetzea 

eta sentimenduei hitzak ipintzea. 

5. ESPERIENTZIA DIDAKTIKOA: 

SUKALDARIAK GARA GU! 

Haur Hezkuntzako curriculumeko 237/2015 Dekretuan (abenduaren 22koa) eta 

orain artean lan honetan aipatutako guztian oinarrituta, Sukaldariak gara gu! 

izeneko esperientzia didaktikoa dakargu jarraian. 
 

5.1. Testuingurua 

Esperientzia didaktiko hau 2 urteko D ereduko talde baterako pentsatuta dago. 

Sukaldaritzaren gaia aukeratu dugu, batetik, umeen interesekoa izan ohi delako; 

bestetik, adin horrekin umeak autonomiaz jateko gai direlako; eta, azkenik, 

elikagaiek aukera zabala ematen digutelako umeen zentzumenen estimulazioa 

lantzeko. Bestalde, bigarren hiruhilekoan jorratzeko aproposa irizten diogu, garai 

horretan eskolara egokituta egon ohi dira-eta.  

 

Esperientzia didaktikoek beti abiatu behar dute umeen interesetatik, haien 

ezagupenetatik eta bizipenetatik. Bi urterekin, ordea, ez dira gai izaten zer nahi 

duten azaltzeko; horregatik bada, irakasleon behaketa oso garrantzitsua da: 

irakasleok zuzendu eta gidatu egingo dugu umeen ikaskuntza-prozesua. 

 

Haur Hezkuntzaren xede nagusia da dimentsio guztietan laguntzea: ikasleen 

garapen fisikoa, intelektuala, afektiboa eta soziala osoa eta orekatua izatea nahi 

dugu, familiekin eta ingurunearekin lankidetza estuan jardunda. 

 

 

5.2. Oinarrizko konpetentziak 

5.2.1. Konpetentzia orokorrak 

Europako Erkidegoen Batzordeak 2006an egindako proposamenaren arabera, 

hauek dira konpetentzia giltzarri edo oinarrizkoak: ñ(é) Pertsona guztiek behar 

dituztenak garapen eta errealizazio pertsonalerako, hiritar aktibo izateko, 

òPIRATAK  GARA!ó 

gizarteratzeko eta lana lortzeko. Hasierako hezkuntza eta prestakuntza 

amaitzean, helduarorako prestatzeko behar bezainbeste landuta izan behar 

dituzte gazteek konpetentzia giltzarriak, eta, aurrerantzean ere, horiek garatu, 

mantendu eta eguneratu behar dituzte, etengabeko ikaskuntzaren esparruan.ò 

 

Umeek esperientzia-eremuetan eta euren eguneroko bizitzako gainerako 

egoeretan integratu edo uztartu behar dituzte konpetentzia orokorrei dagozkien 

prozedurak eta jarrerak. Horrela jokatuta, oinarrizko konpetentzia orokor hauek 

landuko dituzte: 

¶ Hitzezko eta hitzik gabeko komunikaziorako eta komunikazio digitalerako 

konpetentzia. 

¶ Ikasten eta pentsatzen ikasteko konpetentzia. 

¶ Elkarbizitzarako konpetentzia. 

¶ Ekimenerako eta espiritu ekintzailerako konpetentzia. 

¶ Norbera izaten ikasteko konpetentzia. 

 

5.2.2. Oinarrizko konpetentzia espezifikoak 

Umeen bizipenei lotzen zaie Haur Hezkuntzaren planteamendu edo ikuspegia, 

eta, horrenbestez, curriculuma esperientzia-eremuetan egituratzen da, eta 

hezkuntza-proposamenak modu globalizatuan planteatzen dira. 

 

Honako oinarrizko konpetentzia espezifiko hauek landuko dituzte umeek 

ñNortasunaren eraikuntza eta ingurune fisiko eta sozialaren ezagutzaò eta 

ñNortasunaren eraikuntza eta komunikazioa eta adierazpenaò esperientzia-

eremuen bidez: 

ǒ Hizkuntza- eta literatura-komunikaziorako konpetentzia 

ǒ Matematikarako konpetentzia 

ǒ Zientziarako konpetentzia 

ǒ Teknologiarako konpetentzia 

ǒ Konpetentzia sozial eta zibikoa 

ǒ Arterako konpetentzia 

ǒ Konpetentzia motorra 

5.3. Esperientzia-eremuko helburuak 

5.3.1. Nortasunaren eraikuntza eta ingurune fisikoaren 

eta sozialaren ezaguera  

¶ Gorputza kontrolatzeko bidea urratzea, zentzumen-pertzepzioa lantzea eta 

testuinguruaren ezaugarrietara doitzea mugimenduaren tonua, oreka eta 

koordinazioa, ekintzetan dituen ahalmenak eta mugak aurkitzeko. 

¶ Ongizate emozionalari eta fisikoari dagozkion jarrerak lantzea (erritmo 

biologikoak, mugimenduak, jolasa, arakatze-jarduna, elikadura, garbitasuna 

eta segurtasuna erregulatzea), segurtasun afektiboa finkatu eta eguneroko 

bizitzako egoerez gozatzeko. 

¶ Ingurune fisiko eta soziala behatu eta aztertzea eta hura ezagutzeko 

interesa adieraztea, haren partaide izateko sena lantzeko eta ingurune 

horretan nolabaiteko segurtasunez eta autonomiaz jarduteko. 

¶ Ingurune fisikoa arakatzea eta esperimentatzea eta haren elementuetako 

batzuen ezaugarriak ezagutzea, elementu horien gainean eragin eta haiek 

eraldatzeko gaitasuna lantzeko, eta interes eta errespetuzko jarrerak 

lantzea. 

¶ Arian-arian, gizartean jokatzeko oinarrizko jarraibideak barneratzea eta 

norberaren portaera jarraibide horietara moldatzea, gero eta modu egoki 

eta orekatuagoan. 

 

5.3.2. Nortasunaren eraikuntzaren eta komunikazioaren 

eta adierazpenaren eremua  

¶ Norberak zer emozio eta sentimendu dituen jakitea eta horiez jabetzea, 

horiek guztiak komunikazio-asmoz adierazteko eta, arian-arian, gainerako 

pertsonenak aintzat hartzeko. 

¶ Hizkuntza askotarikoen komunikazio-tresnak eskuratzeko bidea egitea eta 

tresna horiez gozatzea, norberaren egoera pertsonal, fisiko eta sozialeko 

beharrizanak, sentimenduak eta bizipenak adierazi eta azaltzeko. 

¶ Ahozko hizkuntza arian-arian erabiltzea eta balioestea, norberaren portaera 

eta elkarbizitza erregulatzeko. 

¶ Gainerako haurren eta helduen mezuak ulertzea eguneroko bizitzako 

egoeretan, eta hartu-eman horietako arauak ikastea, komunikatu nahi dena 

interpretatzeko. 

¶ Askotariko testuingurutan erabiltzea matematika-adierazpenak, objektuen 

ezaugarriak deskribatzeko eta inguruneko egoerak interpretatu eta 

ulertzeko. 

¶ Arte-produkzioetan (ikus-entzunezkoen, teknologiaren, antzerkiaren, 

musikaren eta gorputzaren bidez sortutako produkzioetan, besteak beste) 

parte hartzea, askotariko teknikak erabilita, komunikazio-aukerak arakatu 

eta kultura bera ulertzen hasteko. 

 

5.4. Metodologia  

Metodologiak pedagogia-jarduna zehazten du, erabakiak eta estrategiak 

adierazten ditu hezkuntzaren teorian ïcurriculumeanï oinarrituta eta justifikatuta.  

Pedagogia-jardunaren eta esperientzia didaktikoaren gaineko erabakiak 

planifikatzeko, antolatzeko, zehazteko eta kudeatzeko baliabidea da; hau da, nola 

antolatu espazioa, denbora, materiala, baliabide pertsonalak ïumeak, irakasleak 

eta familiakï, dibertsitatearen trataera, esku-hartzeko estiloa edo sistemaé  

 

Gure metodologia globalizatua izango da. Adin horretan, ikuspuntu globaletik 

esperientzia berriak ikasten dituzte umeek; hori dela eta, guk proposatutako 

esperientzian ez ditugu bereiziko curriculumeko bi eremu hauek: nortasunaren 

eraikuntzaren eta ingurune fisiko eta sozialaren ezagueraren eremua, eta 

nortasunaren eraikuntzaren eta komunikazioaren eta adierazpenaren eremua.  

  

Gure lana antolatzeko, aintzat hartuko dugu zeintzuk diren ikasleen betebeharrak, 

gaitasunak, banakako garapenak ïmotorra, kognitiboa, soziala eta afektiboaï eta 

interesak. Pedagogia-jardunak umeen interesekin, beharrekin eta ezaugarriekin 

bat egin behar du, ikaskuntza esanguratsua izan dadin.  

Horretaz gain, gure irakaskuntza- eta ikaskuntza-prozesua metodologia aktiboan  

oinarrituko da. Hau da, umeek aktiboki parte hartuko dute euren ikaskuntza-

prozesuan, protagonistak izango dira. Eta gu, irakasleok, ikasleei laguntzeko 

egongo gara ïarazoak bideratzea, espazioa zein materialak antolatzea edota 

umeak behatzea izango da gure lanaï.  

 

Zentzumen-hezkuntzaren garrantzia ere kontuan izango dugu, umeek objektuen 

ezaugarriak ezagutzen dituzte-eta ikusmenaren, ukimenaren, entzumenaren 

dastamenaren eta usaimenaren bidez. Horrela bada, esperientzia honetan 

(elikagaiekin) zein ikasgelako egunerokotasunean, dagokion garrantzia emango 

diogu zentzumen-hezkuntzari.  

Umeen garapenean garrantzi handia du jolasak, sortzetikoa dute-eta. Umeek 

jolasa erabiltzen dute euren barne-mundua eta afektu-mundua adierazteko nahiz 

euren eguneroko bizitzako arazo-egoerak ebazteko. Jolasaren bidez mundua 

interpretatzen dute, esperimentatzeko baliabide bezala erabiltze dute: objektuen 

ezaugarriak ezagutzen dituzte, ingurunea aztertzen dute eta munduaren ezagutza 

eraikitzen dute. Hori dela eta, jolasa izango da ardatza. 

 

Pedagogia-jarduna antolatzen dugunean, batez ere kontuan izan behar dugu 

umeei oreka emozionala ziurtatu behar zaiela. Hori dela eta, umeen beharrei 

begira espazioa diseinatu, denborak banatu, materialak aukeratu eta taldeak 

egingo ditugu. Proposamenak ez dira itxiak izango, irekiak eta malguak baizik, 

umeen beharrizanetara moldatuko baititugu. 

 

Gure ikasgela anitza da, gizartea anitza den bezala; beraz, errespetuzko 

ingurunea sustatuko dugu. Gainera, hezkuntza-prozesuan parte hartzen duten 

pertsona heldu guztien arteko koordinazioa ziurtatzen saiatuko gara. Horrela 

bada, familien laguntza ezinbestekoa da-eta, familiek ere ikasgelako ekintzetan 

parte har dezaten saiatuko gara.  

Familia agurgarriak: 

Urtero bezala, espero dugu aurten ere parte hartuko duzuela ikasgelako zein 

eskolako ekintzetan. Hala bada, esperientzia didaktikoetan ekintza zehatzak 

egiteko laguntza eskatuko dizuegu. Horretaz gain, beste partaidetza motaren bat 

iradoki nahi badiguzue, jar zaitezte harremanetan gurekin, mesedez.  

Eskerrik asko. 

HHko 2 urtekoen gelako irakasleak 

 

5.5. Jarduerak 

Bi urtekoen gelan hiru motako jarduerak egingo ditugu: korroko jarduerak, 

garapen-jarduerak (momentu konkretuetan aldez aurretik antolatutakoak) eta jolas 

askekoak. Jarduerak programatzeko nahiz espazioa eta materialak antolatzeko, 

kontuan izango dugu umeen garapena zein den, eta nola ikasten duten; izan ere, 

zentzumenen bidez barneratzen dituzte ezagutzak. 

 

5.5.1. Korroko jarduerak 

Bi urteko umeek oraindik ez daukate hizkuntza garatuta, beraz, beharrezkoa da 

behaketa egitea haien interesak, nahiak eta aurre-ezagutzak zeintzuk diren 

jakiteko. Eta korrokoa momentu aproposa da abestiak, olerkiak, lexikoa eta abar 

lantzeko ez ezik informazio hori biltzeko ere. 

 

5.5.2. Garapen-jarduerak 

Momentu konkretuetan, elikagaien gaineko ekintzak antolatuko ditugu; 

zentzumenen estimulazioa kontuan izanda antolatu ere 

 

5.5.3. Jolas askea 

Jolasak askatasuna ematen die umeei. Izan ere, aske jolasten direlarik, umeek 

eurek erabakitzen dute zertan jardungo diren ïzer ikasiko duten, alegiaï. Beraz, 

espazioa eta materialak antolatu egingo ditugu umeek aske jolas daitezen; eta 

jorratuko dugun gai bakoitzarekin zerikusia duten materialak erabiliko ditugu. 

Jarduera hauek egingo ditugu: 

 

Oharra: 

Haur Hezkuntzako irakasleontzat ardura izan ohi da letra mota. Bi urtekoen gelatik 

hasita Haur Hezkuntza osoa amaitu bitartean, Comic Sans letra mota erabiliko 

dugu umeei zuzendutako ariketetan, bai letra larria, bai letra xehea. Hauxe da hori 

egiteko arrazoia: umeentzat hasieran letra larria erabiltzea errazagoa dela, bi 

trazuz ïmakurra eta zuzenaï idatz baitaiteke edozein grafema. Lehen 

Hezkuntzan, letra larria irakurri eta idaztetik letra xehea erabiltzera igarotzen 

direnean, berriro egin behar dute trazu horiek barneratzeko bide fonologikoa: 

grafemen eta fonemen arteko erlazioa ezartzea. Lan hori errazteko, bada, letra 

xehea eta larria erabiliko ditugu. 

Bestalde, letra larria gero eta gutxiago erabiltzen da gaur egun, eta eskuz gero eta 

gutxiago idazten da; hau da, liburu, egunkari eta teknologia-aparatuetan inprenta-

letra xehea da erabiliena. 

Hala bada, Comic Sans letra mota erabiltzea erabaki dugu umeei zuzendutako 

ariketetan; antzekotasun handia baitago eskuz idazten diren grafemen eta letra 

mota horretako inprenta-grafemen artean. 

 

1. Korroa 2. Oharra 

3. Sukalde txokoa 4. Sukaldari txanoa 

5. Liburutegia 6. Askari gozoa! 

7. Barazkiekin jolasean 8. Jakiekin esperimentatzen 

9. Barazki eta frutekin margotzen 10.  Makarroiz egindako lepokoa 

11. Erroskillak 12. Makarroiak zapaltzen 

13. Hiztegia 14. Denbora-sekuentziak 

15. Abestiak 16. Txokolate-fonduea 

5.6. Jardueren programazioa 

5.6.1. Korroa 

Korroak edo batzarrak egunero egiten 

dira, eta ume guztiak elkartzen dira 

haietan. Egunerokoak egiteaz gain, 

gaiaren gainean prestatu dugun 

lexikoa, aukeratu ditugun ipuinak eta 

abestiak landuko ditugu; eta umeek 

etxetik ekarritako material eta gauza 

guztien berri emango dute. 

 

 

 

 

 

Helburu didaktikoak Ebaluazio-irizpideak Bai Ez Batz. 

Ahozko hizkuntza arian-

arian erabiltzea eta 

besteen hitza entzutea. 

Ea besteen hitza denbora 

laburrean entzuten duen, eta 

ahoz komunikatzen den. 

   

Korroko jarduerekin 

disfrutatzea. 

Ea korroko jarduerekin 

disfrutatzen duen. 

   

Korroko jardueretan parte 

hartzea. 

Ea ekintzetan gero eta 

gehiagotan parte hartzen 

duen. 

   

 

 

Edukiak:   

- Ahozko produkzio errazak ulertzea. 

Ahozko  produkzioak ekoiztea. 

Komunikazio-egoeretan parte hartzea. 

5.6.2. Oharra 

Familiekin elkarlanean aritzea garrantzitsua da umearen irakaskuntza-ikaskuntza 

prozesuan, horregatik inplikatu nahi ditugu ikasgelako ekintzetan. Ohar baten 

bidez jakinaraziko diegu zein den esperientzia berria, eta azaldu ere egingo diegu 

zer ekarri behar duten eta zertarako. Umeek gauzak eta materialak ekartzen 

dituztenean, etxetik zer ekarri duten azalduko dute, ahal duten heinean.  

 

Helburu didaktikoak Ebaluazio-irizpideak Bai Ez Batz. 

Informazioa pozik eramatea 

etxera. 

Ea ondo sentitzen den egin 

duen jarduerarekin. 

   

 

 

 

 

Kaixo, familia: 
 
Esperientzia berri batekin hasiko gara, sukaldariak izango gara!!! Eta besteak beste, 
honako helburu hauek lortu nahi ditugu esperientzia horrekin: elikadura-ohitura 
osasungarriak eta garbitasuna lantzea, hainbat elementu eta materia aztertzea 
zentzumenen bidez (dastamena, usaimena eta ukimena), elikagaiekiko jarrera ona 
izatea edota proposatutako ekintzetan trebetasunez erabiltzea hainbat tresna. 
 
Helburu horiek eskuratze-bidean, askotariko janariak prestatuko ditugu: pintxoak, 
erroskillak edota fruta- eta txokolate-fondueak, besteak beste. 
 
Esperientziarekin hasteko, eskatu nahi dizuegu gaiarekin zerikusia duten zenbait gauza 
ekartzeko eskolara: ipuinak, propaganda, sukaldeko tresnak... 
 
Eskerrik asko. 
 
HHko irakasleak 

 
 

 

 

Edukiak:   

Etxerako oharra lantzea. 

Pozik sentitzea. 

5.6.3. Sukalde-txokoa 

Oharra eramandakoan, umeek sukaldean janaria prestatzeko jostailuak, tresnak 

edo elikagaiak ekarriko dituzte etxetik. Zertarako? 

¶ Etxetik ekarritako guztia korroan erakutsi 

eta ahal den eran azaltzeko. 

¶ Sukalde-txokoa hornitzeko. 

 

 

 

 

 

Helburu didaktikoak Ebaluazio-irizpideak Bai Ez Batz. 

Ohiko eta eguneroko 

komunikazio-egoeretan 

parte hartzea. 

Ea azaltzen duen etxetik 

ekarritako gauzak zer diren 

eta zertarako diren. 

   

Norberaren jokabidea, 

ekimena eta autonomia 

pixkanaka arautzen hastea 

eguneroko eskaeretan. 

Ea gaiarekin lotutako zerbait 

ekartzen duen etxetik. 

   

Eskolan, eguneroko 

eginkizunetan parte 

hartzeko eta laguntzeko 

interesa izatea. 

Ea ohiko  eginkizunetan parte 

hartzen duen. 

   

 

Edukiak:   

Arretaz entzutea. 

Autonomia garatzea. 

Ahozko hizkuntza erabiltzea. 

5.6.4. Sukaldari-txanoa 

Sukaldariak izango garenez, txanoa egingo dugu, sukaldeko ekintzak egiten 

ditugunean janzteko. Garapenaren 

momentu horretan, umeek mozorroa 

jantzi eta pertsonaiaren izaera 

eurenganatzen dute. Mozorroa jantzi 

nahi ez badute, ez ditugu janztera 

behartuko; izan ere, oraindik nortasuna 

eraiki gabe dutelako izan ohi da. 

 

Helburu didaktikoak Ebaluazio-irizpideak Bai Ez Batz. 

Plastika-ekoizpenak egitea 

hainbat material eta teknika 

erabiliz. 

Ea dagokion ekoizpena 

egiten duen eta material 

eta erreminta egokiak 

erabiltzen dituen. 

   

Jolas sinbolikoen bidez, 

pertsonaiak eta egoera errealak 

edo irudimenezkoak antzeztea. 

Ea sukalde-txokoan 

gustura jolasten den. 

   

Objektuen eta materiaren 

zenbait berezitasun 

antzematea: kolorea, itxura eta 

zarata. 

Ea gauzen propietateak 

antzematen dituen. 

   

 

 

 

Edukiak:   

Taldeko proiektuetan parte hartzea. 

Plastika-lanak ekoiztea. 

Jolas sinbolikoan aritzea. 

Manipulazio-trebetasunak arian-arian kontrolatzea. 

Objektuen ezaugarriak ezagutzea (kolorea, forma, itxura, zarata, testura...). 

5.6.5. Liburutegia 

Gelako liburutegia sukaldaritzari eta elikagaiei buruzko aldizkariekin, ipuinekin, eta 

abarrekin hornituko dugu. Etxetik ekarriko dituzten ipuinez gain, hauek landuko 

ditugu korroan: 

¶ NU¤EZ Marisa; BANSCH, Helga: Kokoriko, Txalaparta argitaletxea, 

Tafalla, 2009. 

¶ BIE, Linne: El peque¶o Edu tiene hambre, Juventud, Bartzelona, 

2008. (moldatua) 

¶ FLEMMING, Paul; GOODE, Jon: Xipri sugea eta bere aho erraldoia, 

Ttartalo, Donostia, 1999. 

 

Helburu didaktikoak Ebaluazio-irizpideak Bai Ez Batz. 

Ipuinak eta kontakizunak 

gozatzeko bide gisa erabiltzea. 

Ea ipuinekin gozatzen 

duen. 

   

Testu idatzietan izaten diren 

irudiak manipulatu eta 

interpretatzea. 

Ea irudiak arretaz 

begiratzen dituen. 

   

Ipuinak gero eta modu 

autonomoagoan erabiltzea. 

Ea liburutegi-txokoan 

sartzen den ipuinak 

ikusteko. 

   

 

Edukiak:   

Liburuak, aldizkariak eta abar manipulatzea. 

Ipuinekiko interesa izatea. 

5.6.6. Askari gozoa! 

Ikasgelan askaria prestatuko dugu. Jarduera honek bi atal ditu: 

 

 1. Oharra 

Oharra egin baino lehen, korroan hitz egingo dugu: 

Zer prestatuko dugu?  

Zertarako?  

Zer osagai beharko ditugu?  

Nola prestatuko dugu?  

Oharra egingo dugu, alde batetik, familiek 

ekintzaren berri izan dezaten, eta, bestetik, 

umeek nola edo hala adieraz dezaten mezua 

etxean. Oharrean ogitarteko baten argazkia 

itsatsiko dute umeek, oraindik ez baitakite ez 

irakurtzen, ez idazten. Osagaiak 

aukeratzerakoan, jan- eta osasun-kontuei 

erreparatuta (jateko ohiturak, alergiaké), kontuan hartuko dugu askotariko 

ikasleak ditugula. 

 

 

 2. Askaria: ogitartekoa 

Irakasleok ogitartekoa egiteko osagaiak 

erosiko ditugu. Mahaia prestatuko dugu, 

osagaiak sailkatuko ditugu eta ikasleei 

eskura utziko diegu behar duten guztia: 

ogia, gazta eta indioilar-bularkia. Moldeak 

ere emango dizkiegu, bakoitzak nahi duen 

itxura eman diezaion ogitartekoari. 

Paperean  bildu, eta arratsaldean etxera 

eramango dute familiakoekin jateko. 

Helburu didaktikoak Ebaluazio-irizpideak Bai Ez Batz. 

Ekintzetan ïoharra 

prestatzean eta ogitartekoa 

egiteanï pozik parte hartzea. 

Ea ekintzetan pozik parte 

hartzen duen. 

   

Garbitasun-neurriak hartzea. Ea garbitasun-neurriak hartzen 

dituen. 

   

Moldeak egoki erabiltzea. Ea moldeak  egoki erabiltzen 

dituen. 

   

 

 

 

Kaixo, familia:  

Bihar askaria eskolan prestatuko dugu. Beraz, zuek ez ekarri.  

Oharra: ogitartekoa prestatzeko kontuan izango ditugu alergiak 

eta jateko ohiturak.  

Eskerrik asko.  

Edukiak:   

Oharra egitean eta ogitartekoa prestatzean poza adieraztea. 

Ekintza egin baino lehen eta egin ostean ere eskuak garbitzea. 

Ogitartekoa egiteko moldea erabiltzea. 

5.6.7. Barazkiekin jolasean 

Ohiko materialekin jolasteaz gain, hainbat gai natural sartuko ditugu etxe-txokoan: 

urazak, alkatxofak, kalabazinak, piper gorriak eta berdeak, tipulak, endibiaké 

 

¶ Barazkiak korroan erakutsiko ditugu, eta umeei emango dizkiegu azter 

ditzaten: ukitu, usaindu, sentitu, ikusi, formak, koloreak eta pisuak bereizi, 

zarata eginé Ikasleek hori guztia egin eta gero hitz egingo dugu, eta 

laguntzeko galdera zuzenak egingo dizkiegu:  

Zer da hau? 

Zer koloretakoa da? 

Nolakoa da (handia, txikia, luzea, laburraé)? 

Aukeratutako barazkien izenak ikasiko ditugu ondoren. Eranskina: 

Barazkien lexikoa. 

 

¶ Barazkiak etxe-txokoan sartu ondoren, umeak aske jolastuko dira. Betiko 

jostailuak erabiliko dituzte: kazolak, platerak, aiztoak, koilaraké 

 

¶ Txokoa batu eta gero, jarduerari buruz hitz egingo dugu korroan:  

Zer egin duzue?  

Zer sentitu duzue? 

Gustatu al zaizue? 

é 

Helburu didaktikoak Ebaluazio-irizpideak Bai Ez Batz. 

Ekintzan pozik parte hartzea. Ea ekintzan pozik parte 

hartzen duen. 

   

Lexikoa identifikatzea. Ea landutako lexikoa 

identifikatzen duen. 

   

Ikasitako lexikoa erabiltzea. Ea landutako lexikoa 

erabiltzen  duen. 

   

Barazkien ezaugarri batzuk 

bereiztea. 

Ea barazkien ezaugarri 

batzuk  bereizten dituen. 

   

Etxe-txokoan barazkiekin jolastea. Ea etxe-txokoan 

barazkiekin jolasten den. 

   

 

Edukiak:   

Barazkiekin jolasteko ekintzan pozik parte hartzea. 

Barazki batzuk ïpiper gorria, piper berdea, tipula, alkatxofaï identifikatzea.  

Barazki batzuen izenak ïpiper gorria, piper berdeaï erabiltzea. 

Barazkien ezaugarri batzuk ïkolorea eta formaï bereiztea. 

Pozik jolastea. 

5.6.8. Jakiekin esperimentatzen  

Hiru janarirekin jolastuko gara hiru egunetan: artoa, espagetiak eta gelatina. 

 

- Korroan aurkeztuko dugu jakia, eta galderen bidez aterako ditugu jakien 

ezaugarriak. 

- Horretarako prestatuko dugu 

ikasgela: mahaiak estali, eta 

tresna eta material naturalak 

erabili (poteak, oskolak, 

sukaldeko tresnaké). Aske 

jolastuko dira.  

- Txokoa batu eta gero, 

jarduerari buruz hitz egingo 

dugu korroan:  

Zer egin duzue?  

Zer sentitu duzue? 

Gustatu al zaizue?  

Helburu didaktikoak Ebaluazio-irizpideak Bai Ez Batz. 

Jakiak manipulatuz  disfrutatzea. Ea jakiak manipulatuz  

disfrutatzen duen. 

   

Zentzumenak erabiltzea jakien 

ezaugarri batzuk ïkolorea, 

tenperatura...ï identifikatzeko. 

Ea zentzumenak erabiltzen 

dituen jakien ezaugarri 

batzuk  identifikatzeko. 

   

Ekintza egin baino lehen eta ekintza 

egin ostean ere egiten diren galdera 

batzuk erantzuten saiatzea. 

Ea saiatzen den  irakasleak 

egindako galderak 

erantzuten. 

   

Denbora laburrean arretari eustea. Ea denbora laburrean 

eusten dion arretari. 

   

Ekintzak egin ostean, ikasgela 

garbitzen  laguntzea. 

Ea ikasgela garbitzen parte 

hartzen duen. 

   

 

 

 

 

 

 

 

 

 

 

 

Edukiak:   

Jakiak ïespagetiak, artoa eta gelatinaïmanipulatzen disfrutatzea. 

Zentzumenak erabiltzea. 

Irakasleak ekintzari buruz egindako galderak erantzuten saiatzea. 

Garbiketan parte hartzea. 

5.6.9. Barazki eta frutekin margotzen  

Ikasgelan, ohiko erremintak eta materialak erabiltzen dira margotzeko. Guk, aldiz, 

frutak eta barazkiak ere erabiliko ditugu zeregin horretarako; alde batetik,  

erreminta bezala erabiliko ditugu ïtenperaz marraztu edota inprimatzekoï, eta,  

bestetik, fruten koloratzaileaz margotzeko ere bai.  

 

1. Ikasgelan, esperimentazio-txokoan, ume bakoitzari DIN-A3 papera 

emango diogu, eta koloratzailedun frutekin margotzeko eskatu ere bai. 

2. Umeak taldetan antolatuko ditugu. Paper luzea horman itsatsi, tenpera 

plateretan eman, eta frutekin marraztu eta estanpatu egingo dute. 

Helburu didaktikoak Ebaluazio-irizpideak Bai Ez Batz. 

Frutekin pozik margotzea. Ea frutekin pozik 

margotzen duen. 

   

Pozik egitea estanpazioak  frutekin. Ea pozik egiten dituen 

estanpazioak frutekin. 

   

Fruta eta barazki batzuk 

desberdintzea. 

Ea fruta eta barazki 

batzuk desberdintzen 

dituen. 

   

Fruta eta barazki  batzuek zer forma 

duten konturatzea. 

Ea konturatzen den 

barazki eta fruta batzuek 

zer forma duten. 

   

 

Edukiak:   

Pozik margotzea fruten zukuaz ïmarrubiak, gereziakéï. 

Pozik egitea estanpazioak limoiekin, piperrekiné 

Barazki eta fruta batzuk desberdintzea. 

Frutek eta barazkiek zer forma duten konturatzea ïizar forma, biribilaéï 

5.6.10. Makarroiz egindako lepokoa 

Motrizitate xehea eta arreta lantzeko jarduera da hau. Koloretako makarroiak 

erabiliko ditugu lepokoak egiteko.  

 

Helburu didaktikoak Ebaluazio-irizpideak Bai Ez Batz. 

Lepokoak egiten disfrutatzea. Ea lepokoak egiten 

disfrutatzen duen. 

   

Lepokoak trebetasunez egitea. Ea lepokoak 

trebetasunez egiten 

dituen. 

   

 

 

Edukiak:   

Lepokoak egiten disfrutatzea. 

Lepokoak trebetasunez egitea. 

 

 

 

 

 

 

 

 

 

 

 

 

 

 

https://sites.google.com/site/2urtekoengelairaler400/home


  

  99 
2 urtekoen gela (https://sites.google.com/site/2urtekoengelairaler400/home) 
 

5.6.11. Erroskillak  

Erroskillak egingo ditugu ikasgelan:  

1. Erroskillak egiteko behar ditugun elikagaiak izendatuko ditugu korroan, eta 

etxera eramango duten oharraren  gainean hitz egingo dugu, lagungarri gerta 

dakien etxekoekin hitz egiteko eskolan egingo dutenaren gainean. 

2. Ume bakoitzak ekarriko duen osagaiaren argazkia itsatsiko du bertan.  

3. Zehaztutako egunean ekarriko dituzte osagaiak, eta kutxetan sartuko dituzte; 

kutxak aldez aurretik prestatuko ditugu ïbakoitzean osagaiaren argazkia itsatsitaï, 

umeek osagaiak non sartu jakin dezaten. 

4. Mantalak jantzi, eta jakia prestatzen hasiko gara. Jarduera hau egiten dugun 

bitartean, garrantzitsua da umeekin hitz egitea prestakuntzaren pausoez eta 

osagaiez, osagaiak zenbatzeaé  

5. Orea eginda, ume bakoitzak bere bolatxoa poltsa batean eramango du etxera, 

bertan frijitzeko eta jateko. Familiek aldez aurretik izango dute horren berri, 

oharraren bidez jakinaraziko baitiegu. 

6. Zikindu duguna denon artean garbituko dugu. 

Edukiak:   

Informazioa ulertzea. 

Elikagaiak (azukrea, olioa, irina, ura eta legamia) identifikatzea, eta haietako 

batzuk izendatzea. 

Ekintzan gustura parte hartzea. 

Elikagaiak sailkatzea. 

Zikindutakoa garbitzea.  

 

 

 

 

 

Helburu didaktikoak Ebaluazio-irizpideak Bai Ez Batz. 

Erroskillen errezetaren 

gainean eman den 

informazioa ulertzea. 

Ea ulertzen duen erroskillen 

errezetaren gainean ematen 

den informazioa. 

   

Errezetan lantzen diren 

elikagai batzuk identifikatzea. 

Ea errezetan landutako 

elikagai batzuk identifikatzen 

dituen. 

   

Oharrean eta gelako beste 

ekintzetan ere parte hartzea. 

Ea lantzen diren ekintzetan 

parte hartzen duen. 

   

Orea egiten disfrutatzea. Ea orea egiten disfrutatzen 

duen. 

   

Elikagaiak ondo sailkatzea,  

hau da, bakoitza dagokion 

kutxan sartzea. 

Ea elikagaiak ondo sailkatzen  

dituen. 

   

Erroskillak egin ostean,  

garbiketan parte hartzea. 

Ea erroskillak egin ostean,  

garbiketan parte hartzen duen. 

5. 6.12. Makarroiak zapaltzen  

Zentzumenen estimulazioa lantzeko jarduera da hau. Jolastokira aterako gara 

makarroiak zapaltzera:  

1. Korroan hitz egingo dugu jardueraren gainean.  

2. Jolastokira irten, eta umeei makarroiak emango dizkiegu aske jolasteko: bota, 

zapaldu, irrist eginé 

3. Bukatzen dugunean, lurra garbituko dugu. 

4. Korroan, berriz hitz egingo dugu egindako 

jardueraren gainean: sentipenaké  

Helburu didaktikoak Ebaluazio-irizpideak Bai Ez Batz. 

Lantzen den ekintzaren 

arauak errespetatzea. 

Ea landutako ekintzaren 

arauak errespetatzen dituen. 

   

Makarroiak zapaltzean zer 

nabaritzen den adieraztea. 

Ea adierazten duen makarroiek 

zapaltzean zer nabaritzen 

duen. 

   

Jolastokia garbitzen 

laguntzea. 

Ea jolastokia garbitzen 

laguntzen duen. 

   

 

 

 

Edukiak:   

Arauak errespetatzea ïez bota makarroirik inori, ez minik eman, eta ez bultzatuï 

Makarroiekin jolastean zer gertatzen den adieraztea. 

Makarroiak batzen laguntzea. 

5.6.13. Hiztegia 

Ikasgelarako hiztegi txikia egingo dugu, gaiari buruzko lexikoa ikasteko eta 

barneratzeko. Jardueraren arabera sailkatuko dugu lexikoa, eta korroan landuko 

dugu. Gainera, liburutegian eskura izango dute nahi dutenerako. Eranskina: 

Hiztegi txikiak. 

Helburu didaktikoak Ebaluazio-irizpideak Bai Ez Batz. 

Lexikoa ikastea eta 

erabiltzea. 

Ea ikasitako hitzak erabiltzen 

dituen. 

   

 

Edukiak:   

Gaiari buruzko lexikoa ikastea. 

5.6.14. Denbora-sekuentziak 

Egin ditugun jardueren argazkiak erabiliko ditugu denborazko sekuentziak egiteko. 

Korroan lantzeko materiala da, beraz, koloretan inprimatu eta plastifikatu egingo 

ditugu. Eranskina: Denbora-sekuentziak. 

 

Helburu didaktikoak Ebaluazio-irizpideak Bai Ez Batz. 

Ekintza egin ostean, horren 

sekuentzia  egitea argazkien 

laguntzarekin. 

Ea gai den denborazko 

sekuentziak egiteko. 

   

 

Edukiak:   

Denborazko sekuentziak egitea (ogitartekoarena eta erroskillena)Φ 

5.6.15. Abestiak 

Gaiari buruzko abestiak ikasiko ditugu korroan. Honako abesti hauek landuko 

ditugu: 

¶ Zer da zarata hori? eta Zer gosaldu duzu?  

BIZKAIKO URTXINTXA ESKOLA: Katramila, goizetik gauerako abesti-jolasak, 

Bizkaiko Urtxintxa eskola, Bilbo, 2009. 

¶ Makarroiak  

TAKOLO, PIRRITX ETA PORROTX: Makarroiak, Matxinsalto. Donostia, 1996 

ƘǘǘǇǎΥκκǿǿǿΦȅƻǳǘǳōŜΦŎƻƳκǿŀǘŎƘΚǾҐW±ǉƧYψǉ{Ǉ9! 

¶ Gaileta-maileta (Herrikoia) 

 https://www.youtube.com/watch?time_continue=12&v=c_bKTWBVHYo 

¶ Jan, jan, eta jan  

URBIETA, Imanol: Txanpirrin Pintxona, Haur kantak,  Elkar. Donostia, 2009. 

https://www.youtube.com/watch?v=xAjnHv3zhes 
 

 

Helburu didaktikoak Ebaluazio-irizpideak Bai Ez Batz. 

Abestiekin plazera 

adieraztea. 

Ea abestiekin plazera 

adierazten duen. 

   

Abestiekin libre dantzatzea. Ea dantza egiten duen.    

 

Edukiak:   

Abestiekin disfrutatzea. 

Abestiekin dantzatzea. 

5.6.16. Txokolate-fonduea 

Esperientzia bukatzeko, jarduera berezia egingo dugu. Hainbat fruta eta 

txokolatea ere eramango ditugu ikasgelara:  

¶ Fruten izenak landuko ditugu korroan, eta jardueraren sekuentzia 

azalduko diegu. 

¶ Fruta batzuk ikasleek eurek zuritu, zatitu eta aletuko dituzte ïadibidez, 

mandarinak edota bananakï, motrizitate-xehea lantzeko; eta besteak, 

guk.  

¶ Brikeko txokolatea erabiliko dugu. Burruntziak emango dizkiegu fruta 

ziztatu eta txokolatetan busti dezaten. 

Edukiak:   

Frutak ïmandarina, marrubia eta  bananaï izendatzea. 

Mandarinak eta bananak aletzea eta moztea. 

Txokolatea jaten disfrutatzea. 

 

 

 

 

 

 

 

 

 

 

 

 

 

Helburu didaktikoak Ebaluazio-irizpideak Bai Ez Batzu. 

Fruta batzuk izendatzea. Ea fruta batzuk izendatzen 

dituen. 

   

Fruten mozketan parte 

hartzea. 

Ea fruta batzuk mozten dituen.    

Fonduearekin disfrutatzea. Ea fonduearekin disfrutatzen 

duen. 

5.7. EBALUAZIOA  
Ebaluazioak irakaskuntzaren egoera eta kalitatea balioztatzea du helburu. Bi 

alderdi ditu: alde batetik, umearen ikaskuntza-prozesua, eta, bestetik, irakasleon 

irakaskuntza-prozesua. 

 

Umearen ikaskuntza ebaluatzeko, honako hauek hartuko ditugu aintzat: 

¶ Ume bakoitzaren egoera afektiboa eta soziala. 

¶ Eskolako errealitatea eta hezkuntza-lanaren xedeak eta helburuak.  

 

Irakasleon irakaskuntza-prozesuan honako hauek ebaluatuko ditugu:  

¶ Ea denbora aldetik nola ibili garen ekintza bakoitza egiteko. 

¶ Ea tresnak egokiak eta nahikoa izan diren. 

¶ Nola bideratu diren sortutako arazoak, esperientziarenak eta umeen 

artean sortu direnak. 

¶ Ea irakasleon arteko koordinaziorik egon den. 

¶ Ea gurasoen inplikazioa bultzatu dugun. 

¶ Ea behar bereziei erantzun diegun. 

¶ Ea zailtasunik egon den. 

 

Hezkuntza-prozesuaren ebaluazioa etengabekoa, integratua eta indibidualizatua 

izango da; eta haren xedea da irakaskuntza-ikaskuntza prozesuaren elementu 

guztiak balioztatzea.  

6. MOLDATUTAKO IPUINAK  

6.1. Edu txikia pediatrarenera doa  

 

1. Edu txikia baskularen gainera igo da. Pantailako zenbakiak etengabe 

aldatzen ari dira.  

òEz zaitez mugitu, Edu.ó ðdiotso pediatrakð òPrimeran, pisua hartu duzu!ó 

2. Gero, Edu txikia esku-ohean etzan da.  

òEdu, luzatu hankak, eta ipini burua neurgailuaren parean. Arranopola! 

Hori da hori hazi beharra!ó 

3. Pediatrak estetoskopioa hartu du: lehenik, bularraren gainean jarri dio 

Eduri, eta gero bizkarraren gainean.  

Dar-dar egiten du Eduk, aparatua hotza dago-eta. Baina ez du minik 

ematen. 

Pediatrak Eduren bihotzaren taupadak entzuten ditu: taupa-taupa! 

4. Orain, pediatrak Edu txikiaren belarrien barrualdea behatu du argitxo 

batez. Lehenengo belarri bat, gero bestea. Horrek kili-kiliak egiten ditu! 

òEzin hobeto dago!ó ðdio pediatrakð. 

5. Bukatzeko, pediatrak orratz txikitxo bat hartu du, eta txertoa jarri dio 

Edu txikiari. Ai! Horrek min pixka bat ematen du! Baina, zorionez, 

amatxo eta  hartz txiki bertan daude kontsolatzeko. 

6. Pediatrak tirita jarri dio Edu txikiari besoan. Tiritak hartz txiki baten 

irudia dauka. òPrimeran, Edu! Oso ume ausarta zara!ó ðdiotso pediatrakð. 

Edu txikia jantzi daiteke orain, bisita bukatu da-eta. 

 

BIE, Linne: El pequeño Edu va al pediatra, Juventud, Bartzelona, 2011 (moldatua) 

6.2 . Edu txikia gose da  

  

1. Adur -zapia 

Eduk adur-zapia jantzi du.  

 

2. Ume-aulki altua  

Geroago ume-aulki altuan jesarri da.  

 

3. Platera eta koilara   

Plater bat eta koilara bat ditu.  

 

4. Janaria  

Dena jan du. 

 

5. Katilua  

Eduk katilutik ura edan du.  

 

6. Banana 

Postrerako, banana bat jan du. Ñañam!  

 

 

BIE, Linne: El pequeño tiene hambre, Juventud, Bartzelona, 2008 (moldatua) 

  

https://sites.google.com/site/2urtekoengelairaler400/home


  

 111 
2 urtekoen gela (https://sites.google.com/site/2urtekoengelairaler400/home) 
 

6.3 . Edu txikia logura da  

 

1. Pijama 

Eduk pijama jantzi du. 

 

2. Hortzetako eskuila eta hortzetako pasta  

Hortzak garbitu ditu.  

 

3. Argia  

Argia piztu du.  

 

4. Ipuina  

Ipuina begiratu du.  

 

5. Hartza  

Hartza ere logura da.  

 

6. Sehaska 

Gabon, Edu! Gabon, hartza! 

 

 

BIE, Linne: El pequeño Edu tiene sueño, Juventud, Bartzelona, 2008 (moldatua) 

6.4. Zer ezkutatzen du Edu txikiak? 

1. Zer ezkutatzen du kapela horren azpian? 

 

2. Ku-ku! Edu txikia da. Kapela buruan dauka. 

 

3. Edu txikiak eguzkitako betaurrekoak jantzi ditu. Zer ezkutatzen du 

betaurrekoen azpian? 

 

4. Ku-ku! Begiak ezkutatzen ditu, eta zuri begira dago! 

 

5. Begiratu! Nora doa tximeleta hori? Edu txikia beldur da. 

 

6. Tximeleta badoa etaé Begiratu Edu txikiaren sudurrari. 

 

7. Edu txikia liburu bat irakurtzen ari da. Zer ezkutatzen du liburuaren 

azpian? 

 

8. Edu txikiak ahoa ezkutatzen du. Begiratu nola ari den barreka! 

 

9. Edu txikiak bere panpinatxoak besarkatzen ditu. Zer ezkutatzen du  

haien atzean? 

 

10.  Zer egiten du Edu txikiak orain? Zer dauka bizkarraren atzean? 

  

11.  Alehop! Eskuak ezkutatzen ditu! Edu txikia adarra jotzen ari zaizu! 

 

BIE, Linne: ¿Qué esconde el pequeño Edu?, Juventud, Bartzelona, 2008  

6.5. E du txikia jantzi egiten da  

 

1. Pixoihala  

Eduk pixoihala jantzi behar du. 

 

2. Bodya 

Geroago bodya jantzi du. 

 

3. Galtzerdiak 

Galtzerdiak jantzi ditu. 

 

4. Jertsea 

O! Jertsea ez dago ondo jantzita! 

 

5. Prakak 

Eduk prakak jantzi ditu. 

 

6. Zapatak 

Eta azkenean, zapatak jantzita, kalerako prest dago! 

 

BIE, Linne: El peque¶o Edu se viste,  Juventud, Bartzelona, 2008 

CDak 

 

BIZKAIKO URTXINTXA ESKOLA: Katramila, goizetik gauerako abesti-jolasak,  

Bizkaiko Urtxintxa eskola, Bilbo, 2009. 

8. ERANSKINAK 

8.1. Erroskillen oharra 

 

KAIXO, FAMILIA : 

BIHAR ERROSKILLAK EGITEKO,                                                 

ESKOLARA EKARRI BEHAR DUT:  

 

LEGAMIA  

OLIOA  

IRINA  

AZUKREA 

ARRAUTZAK   

ESKERRIK ASKO. 

8.2. Barazkien lexikoa 

k

 

https://sites.google.com/site/2urtekoengelairaler400/home


  

 119 
2 urtekoen gela (https://sites.google.com/site/2urtekoengelairaler400/home) 
 

  

U
R

A
Z

A
 

u
ra

za
 

 
T

 IP
U

L
A

 

tip
u

la
 

 

T
IP

U
L

A
 

tip
u

la
 

https://sites.google.com/site/2urtekoengelairaler400/home


  

 120 
2 urtekoen gela (https://sites.google.com/site/2urtekoengelairaler400/home) 
 

 

  

 
P

IP
E

R
 G

O
R

R
IA

 

p
ip

e
r 

g
o

rr
ia

 
 

 
P

IP
E

R
 B

E
R

D
E

A 

p
ip

e
r 

b
e

rd
e

a
 

 

https://sites.google.com/site/2urtekoengelairaler400/home


  

 121 
2 urtekoen gela (https://sites.google.com/site/2urtekoengelairaler400/home) 
 

 

  

K
A

L
A

B
A

Z
IN

A
 

ka
la

b
a

zi
n

a
 

 

 
K

A
L
A

B
A

Z
A

 

ka
la

b
a

za
 

https://sites.google.com/site/2urtekoengelairaler400/home


  

 122 
2 urtekoen gela (https://sites.google.com/site/2urtekoengelairaler400/home) 
 

 

  

A
L

K
A

T
X

O
F

A
 

a
lk

a
tx

o
fa

 
 

E
N

D
IB

IA
 

e
n

d
ib

ia
 

https://sites.google.com/site/2urtekoengelairaler400/home


  

 123 
2 urtekoen gela (https://sites.google.com/site/2urtekoengelairaler400/home) 
 

 

 

 

 

 

  

A
Z

E
N

A
R

IO
A

 

a
ze

n
a

ri
o

a
 

 

https://sites.google.com/site/2urtekoengelairaler400/home


  

 124 
2 urtekoen gela (https://sites.google.com/site/2urtekoengelairaler400/home) 
 

8.3. Hiztegi txikiak 

